
[image: Aere ra a Aberahama e Isaaka ki te enua ko Moria.]

Arataki ra a Aberahama ia Isaaka ki te enua ko Moria






Au Manako no te Uriuri




●○○ ATOROANGA MUA


Uianga: Koai ra a Iesu?

Irava: Mata. 16:16

Uianga Oki Akaou: Eaa a Iesu i mate ei?

KIMI I TEIA IRAVA I ROTO I TE AU APINGA APII:


	

[image: Te puka ‘Eaa ta te Pipiria ka Apii Mai ia Tatou?’]



  bhs 41 ¶5














○●○ ATORO AKAOU MUA


Uianga: Eaa a Iesu i mate ei?

Irava: Mata. 20:28

Uianga Oki Akaou: Akapeea tatou me akaari i to tatou tu āriki rekareka no te atinga oko o Iesu?

KIMI I TEIA IRAVA I ROTO I TE AU APINGA APII:


	

[image: Te puka ‘Eaa ta te Pipiria ka Apii Mai ia Tatou?’]



  bhs 52 ¶2














○○● ATORO AKAOU RUA


Uianga: Akapeea tatou me akaari i to tatou tu āriki rekareka no te atinga oko o Iesu?

Irava: Ioa. 17:3

Uianga Oki Akaou: Eaa te raveia ana i ko i te Are Uipaanga Patireia o te Au Kite o Iehova?

KIMI I TEIA IRAVA I ROTO I TE AU APINGA APII:


	

[image: Te puka ‘Eaa ta te Pipiria ka Apii Mai ia Tatou?’]



  bhs 58 ¶19














PATIANGA KI TE AKAMAARAANGA (Mati 14–Aperira 7):


“Inangaro matou i te pati ia koe ki tetai akakoroanga puapinga e mirioni ua atu tangata i te ao katoa ka akamaara. Te akamaaraanga i te mate o Iesu.” Oronga i te patianga. “Tei runga i te patianga te ora e te ngai ka raveia te reira. Te pati katoaia atu nei koe kia aere mai ki tetai akoanga puapinga a te epetoma i mua ake i teia akakoroanga.”

Uianga Oki Akaou me Āriki Mai: Eaa a Iesu i mate ei?








Mati 2-8

GENESE 22-23





	  Imene 89 e te Pure



	  Turou Atu i te Katoatoa (1 mini.)










AU MEA UMERE I ROTO I TE PIPIRIA


	  “Kua Timata te Atua ia Aberahama”: (10 mini.)

	Gene. 22:1, 2—Akakite te Atua kia Aberahama kia akaatinga i tana tamaiti akaperepere ko Isaaka (w12-E 1/1 23 ¶4-6)



	Gene. 22:9-12—Akakite a Iehova kia Aberahama auraka e tamate ia Isaaka



	Gene. 22:15-18—Taputou a Iehova e ka akameitaki aia ia Aberahama no tona akarongo (w12 10/15 23 ¶6)







	  Kimi i te Mārama o te Tuatua Mou: (10 mini.)

	Gene. 22:5—Akatumuia ta Aberahama tuatua ki runga i teaa, te akakiteanga aia ki te tavini e ka oki mai raua ko Isaaka, noatu kua kite aia e ka akaatinga aia ia Isaaka? (w16.02 7 ¶13)



	Gene. 22:12—Akapeea teia irava te akaari anga mai e kua iki a Iehova kia kore e kite i te au mea ka tupu? (it-1-E 853 ¶5-6)



	Eaa tetai au tuatua mou taau i kite mai i roto i te tatau Pipiria o teia epetoma, ka inangaro koe i te akakite aere no runga i te Atua ko Iehova, te angaanga orometua, e tetai atu au manako ke?







	  Tatau Pipiria: (4 mini. me kore raro mai) Gene. 22:1-18 (th apii 2)










RAVE MAROIROI I TE ANGAANGA OROMETUA


	  Akamaata Atu i to Tatou Karape i te Tatau e te Apii: (10 mini.) Uriurianga. Akatangi i te vitio Apii ma te Manako Papu, e oti uriuri i te apii 15 o te poroutia Tatau e te Apii.



	  Akoanga: (5 mini. me kore raro mai) it-1-E 604 ¶5—Tumu Manako: Akapeea a Aberahama te Riro Anga Mai ei Tangata Tuatua Tika i Mua Ake i to Iesu Matenga? (th apii 7)










ORAANGA KERITITIANO


	  Imene 4



	  Paruruia e te Akarongo: (15 mini.) Akara i te vitio Uipaanga Mataiti 2017—Au Akoanga e te 2018 Irava Mataiti—Potonga Ua.



	  Apii Pipiria a te Putuputuanga: (30 mini.) kp kapi 12-14



	  Tuatua Taopenga (3 mini. me kore raro mai)



	  Imene 16 e te Pure














AU MEA UMERE I ROTO I TE PIPIRIA | GENESE 22-23

“Kua Timata te Atua ia Aberahama”





22:1, 2, 9-12, 15-18

Te mamae tei tupu kia Aberahama, iaia e akapapa ra i te akaatinga ia Isaaka, ka tauturu te reira ia tatou kia kite i to Iehova mamae te oronga anga Aia i Tana Tamaiti, ia Iesu, ei atinga oko. (Ioa. 3:16) Eaa ta tatou i kite no runga i to Iehova tu i roto i te irava 2?



[image: Tutu: 1. Mou ra a Aberahama i te matipi ma te akara ki runga i te rangi, takoto ra a Isaaka i runga i te atarau. 2. Tei runga a Iesu i te rakau tamamae.]



Akapeea to Iehova aroa te akakeu anga ia koe?—1 Kori. 6:20; 1 Ioa. 4:11








Mati 9-15

GENESE 24





	  Imene 132 e te Pure



	  Turou Atu i te Katoatoa (1 mini.)










AU MEA UMERE I ROTO I TE PIPIRIA


	  “Tetai Vaine na Isaaka”: (10 mini.)

	Gene. 24:2-4—Tono a Aberahama i tona tavini kia kimi i tetai vaine na Isaaka mei te aronga e akamori ra ia Iehova (wp16.3 14 ¶3)



	Gene. 24:11-15—Aravei te tavini o Aberahama ia Rebeka i ko i te ruavai (wp16.3 14 ¶4)



	Gene. 24:58, 67—Inangaro a Rebeka i te akaipoipo ia Isaaka (wp16.3 14 ¶6-7)







	  Kimi i te Mārama o te Tuatua Mou: (10 mini.)

	Gene. 24:19, 20—Eaa ta tatou i kite mai mei ta Rebeka i rave i roto i teia nga irava? (wp16.3 12-13)



	Gene. 24:65—Eaa a Rebeka i tapoki ei i tona upoko, eaa te apiianga no tatou? (wp16.3 15 ¶3)



	Eaa tetai au tuatua mou taau i kite mai i roto i te tatau Pipiria o teia epetoma, ka inangaro koe i te akakite aere no runga i te Atua ko Iehova, te angaanga orometua, e tetai atu au manako ke?







	  Tatau Pipiria: (4 mini. me kore raro mai) Gene. 24:1-21 (th apii 2)










RAVE MAROIROI I TE ANGAANGA OROMETUA


	  Atoroanga Mua e te Vitio: (4 mini.) Uriurianga. Akatangi i te vitio, e oti ui i teia au uianga: Akapeea te papuritia te taangaanga meitaki anga i te au uianga? Akapeea te papuritia te pauanga no runga i ta te pu ngutuare i tuatua e koai a Iesu?



	  Atoroanga Mua: (2 mini. me kore raro mai) Taangaanga i te au manako no te uriuri. (th apii 1)



	  Atoroanga Mua: (3 mini. me kore raro mai) Akamata ki te au manako no te uriuri. Eaa taau ka tuatua me patoiia mai koe. (th apii 12)



	  Patianga ki te Akamaaraanga: (3 mini. me kore raro mai) Akamata ki te au manako no te uriuri. Inangaro te pu ngutuare i te akarongo. Akaari e oti uriuri (eiaa ra e akatangi) i te vitio Akamaara i te Mate o Iesu. (th apii 11)










ORAANGA KERITITIANO


	  Imene 25



	  Akamata te Tuʼa Aere i te Patianga no te Akamaaraanga, Maanakai 14 o Mati: (8 mini.) Uriurianga. Oronga i te patianga ki te katoatoa, uriuri i te reira. Akatangi e oti uriuri i te vitio au manako no te uriuri. Akakite i te au akanoonooanga no te tuʼa aere i te patianga.



	  “Koai ma Taku ka Pati”: (7 mini.) Uriurianga.



	  Apii Pipiria a te Putuputuanga: (30 mini.) kp kapi 15-19



	  Tuatua Taopenga (3 mini. me kore raro mai)



	  Imene 9 e te Pure















[image: Riringi ra a Rebeka i te vai kia inu te au kamera. Te akara maira te tavini o Aberahama iaia.]




AU MEA UMERE I ROTO I TE PIPIRIA | GENESE 24

Tetai Vaine na Isaaka





24:2-4, 11-15, 58, 67

Kua pati te tavini a Aberahama i ta Iehova tauturu no te iki i tetai vaine na Isaaka. (Gene. 24:42-44) Kia pati katoa tatou i ta Iehova tauturu i mua ake ka rave ei i te au ikianga puapinga. Akapeea?

	  Pure



	  Tatau i te Tuatua a te Atua e te au puka Pipiria



	  Pati tauturu mei te au taeake e te au tuaine Kerititiano tukatau e te pakari i te pae vaerua













[image: Oronga ra te taeake i tetai patianga no te Akamaaraanga ki tetai o tona pamiri kare i te Kite. Te pukapuka e te akapapa ra ta raua vaine i ta ratou kai.]




ORAANGA KERITITIANO

Koai ma Taku ka Pati?





I te au mataiti ravarai, e tauta ana tatou i te pati i te tangata kia piri mai kia tatou i te Akamaaraanga o te mate o Iesu. Kare tatou i kite i te maata anga ia ratou. Ka pati katoa tatou i te aronga ta tatou i kite. Ko te aronga tei patiia e to ratou au oa te aronga e tae mai ana. (yb08-E 11 ¶3; 14 ¶1) Koai ma te aronga taau ka rauka i te pati?

	  Toou kopu tangata



	  Oa angaanga e te au oa apii



	  Toou tangata tupu



	  Taau e atoro ana e te aronga apii Pipiria o mua ana e i teia taime





Pera katoa, ka pati te aronga pakari i te aronga tei paruparu i te pae vaerua. Akapeea me kare toou oa e noo akaou ana i toou ngai? Ka rauka ia koe i te kimi i te ora e te ngai ka raveia te Akamaaraanga i tona ngai, na te aere anga ki runga i te jw.org, aere ki te NO RUNGA IA MATOU, pata i te “Akamaaraanga.” Ia koe e akapapa ra no te akamaaraanga o teia mataiti, akamanako i te aronga taau ka rauka i te pati, e oti oronga i tetai patianga kia ratou.









[image: Tutu: 1. Tutu aere ra tetai taeake ki tona oa angaanga i te tuatau akangaroi i te ngai angaanga. 2. Akaari ra te taeake i tetai vitio ki te tangata angaanga i roto i te toa oko kai.]




Mati 16-22

GENESE 25-26





	  Imene 18 e te Pure



	  Turou Atu i te Katoatoa (1 mini.)










AU MEA UMERE I ROTO I TE PIPIRIA


	  “Oko a Esau i Tana Tuanga ei Tama Mua”: (10 mini.)

	Gene. 25:27, 28—E nga maanga a Esau e Iakoba, e e tuke to raua tu e ta raua e reka ana i te rave (it-1-E 1242)



	Gene. 25:29, 30—Kare i rauka ia Esau i te akatere i tona manako no tona mate pongi e te roiroi



	Gene. 25:31-34—Oko atura a Esau i tona taoonga mataiapo kia Iakoba no tetai kai (w19.02 16 ¶11; it-1-E 835)







	  Kimi i te Mārama o te Tuatua Mou: (10 mini.)

	Gene. 25:31-34—Eaa i tarevake ei i te manako e ka anoanoia te au tupuna o te Mesia ei tama mua? (Ebe. 12:16; w17.12-E 15 ¶5-7)



	Gene. 26:7—Eaa a Isaaka i kore ei i akakite i te tika i teia atianga? (it-2-E 245 ¶6)



	Eaa tetai au tuatua mou taau i kite mai i roto i te tatau Pipiria o teia epetoma, ka inangaro koe i te akakite aere no runga i te Atua ko Iehova, te angaanga orometua, e tetai atu au manako ke?







	  Tatau Pipiria: (4 mini. me kore raro mai) Gene. 26:1-18 (th apii 5)










RAVE MAROIROI I TE ANGAANGA OROMETUA


	  Atoro Akaou Mua e te Vitio: (5 mini.) Uriurianga. Akatangi i te vitio, e oti ui i teia au uianga: Akapeea tatou me kopae i te taakama i te pu ngutuare me kare aia e kite i te pauanga? Akapeea te papuritia te uriuri meitaki anga ia Mataio 20:28?



	  Atoro Akaou Mua: (4 mini. me kore raro mai) Taangaanga i te au manako no te uriuri. (th apii 3)



	  Atoro Akaou Mua: (4 mini. me kore raro mai) Akamata ki te au manako no te uriuri. E oti oronga i te puka Apii ia Tatou. (th apii 15)










ORAANGA KERITITIANO


	  Imene 78



	  Taangaanga i te Vitio me Apii i te Poroutia Nuti Meitaki Mei ko Mai i te Atua!: (15 mini.) Uriurianga. Akatangi tataki tai i te nga vitio Eaa ra te Turanga o Tei Mate? e te Eaa ra te Atua i Akatika ai i te Kino e te Mamae Kia Tupu? (vitio no te AU UIPAANGA E TE ANGAANGA OROMETUA). E oti, ui i teia nga uianga: Akapeea koe me taangaanga i teia vitio me apii i te poroutia Nuti Meitaki? (mwb19.03 7) Eaa te au manako maata taau i kite mai mei te vitio tei tauturu i taau apiianga? Akamaara ki te katoatoa e ka rauka ia ratou te akatangi i te vitio mei roto mai i te poroutia Nuti Meitaki i roto i ta ratou apinga electronic.



	  Apii Pipiria a te Putuputuanga: (30 mini.) kp kapi 20-21



	  Tuatua Taopenga (3 mini. me kore raro mai)



	  Imene 107 e te Pure















[image: Akamanako oonu ra tetai taeake i tana e tatau ra mei roto i te Pipiria. Akamanako ra aia ia Esau tei oko i tana tuanga ei tama mua kia Iakoba no tetai kai nana.]




AU MEA UMERE I ROTO I TE PIPIRIA | GENESE 25-26

Oko a Esau i Tana Tuanga ei Tama Mua





25:27-34

E tangata “akono kore i te Atua” a Esau. (Ebe. 12:16) Tei tupu, kua oko aia i tana tuanga ei tama mua. Kua akaipoipo katoa aia e rua vaine kare e akamori ana i te Atua.—Gene. 26:34, 35.

UI KIA KOE UAORAI: ‘Akapeea au me akaari e te akaperepere ra au i teia au mea tapu?’

	  Toku pirianga kia Iehova



	  Vaerua tapu



	  Me apai i te ingoa tapu o Iehova



	  Te angaanga tutu aere



	  Au uipaanga Kerititiano



	  Te akaipoipo












Mati 23-29

GENESE 27-28





	  Imene 10 e te Pure



	  Turou Atu i te Katoatoa (1 mini.)










AU MEA UMERE I ROTO I TE PIPIRIA


	  “Akameitakianga Tei Tau ia Iakoba”: (10 mini.)

	Gene. 27:6-10—Tauturu a Rebeka ia Iakoba kia rauka iaia te akameitakianga (w04 4/15 11 ¶4-5)



	Gene. 27:18, 19—Akakite a Iakoba ki tona metua tane e ko Esau aia (w07 10/1 31 ¶2-3)



	Gene. 27:27-29—Oronga a Isaaka i te akameitakianga tama mua kia Iakoba (it-1-E 341 ¶6)







	  Kimi i te Mārama o te Tuatua Mou: (10 mini.)

	Gene. 27:46–28:2—Eaa te apiianga ta te au tokorua akaipoipo i kite mai mei te akaraanga o Isaaka e Rebeka? (w06 4/15 6 ¶3-4)



	Gene. 28:12, 13—Eaa te aiteanga o te moemoea a Iakoba no te “atamoa” ra? (w04 1/15 28 ¶6)



	Eaa tetai au tuatua mou taau i kite mai i roto i te tatau Pipiria o teia epetoma, ka inangaro koe i te akakite aere no runga i te Atua ko Iehova, te angaanga orometua, e tetai atu au manako ke?







	  Tatau Pipiria: (4 mini. me kore raro mai) Gene. 27:1-23 (th apii 2)










RAVE MAROIROI I TE ANGAANGA OROMETUA


	  Atoro Akaou Rua e te Vitio: (5 mini.) Uriurianga. Akatangi i te vitio, e oti ui i teia au uianga: Akapeea te papuritia te akaari anga e te akarongo ra aia ki te tuatua a te pu ngutuare? Akapeea te papuritia te taangaanga meitaki anga i te Au Apinga Apii?



	  Atoro Akaou Rua: (3 mini. me kore raro mai) Taangaanga i te au manako no te uriuri. (th apii 6)



	  Apii Pipiria: (5 mini. me kore raro mai) jl apii 17 (th apii 11)










ORAANGA KERITITIANO


	  Imene 34



	  Au Anoano Putuputuanga: (15 mini.)



	  Apii Pipiria a te Putuputuanga: (30 mini.) kp kapi 22-23



	  Tuatua Taopenga (3 mini. me kore raro mai)



	  Imene 28 e te Pure















[image: Aao a Iakoba i te kakau o Esau, ma te uru puakanio i runga i tona kaki e te rima, e te amiri ra a Isaaka i te rima o Iakoba.]




AU MEA UMERE I ROTO I TE PIPIRIA | GENESE 27-28

Akameitakianga Tei Tau ia Iakoba





27:6-10, 18, 19, 27-29

Te akameitakianga ta Isaaka i oronga kia Iakoba, kua totouia te reira.

	

[image: E mapu o te Enua Taputouia, te akaari maira i te tuke o te enua meitaki o Iseraela ki te enua māro o Edoma.]



  27:28—Oronga a Iehova ki te uanga a Iakoba te enua e “taʼe a vai ua te u e te meli.”—Deu. 26:15



	  27:29—E ririnui atu te ngati Iseraela (te uanga a Iakoba) i to Edoma (te uanga a Esau).—Gene. 25:23; 2 Samu. 8:14



	  27:29—No to ratou riri otooto i te ngati Iseraela, kua taumaaia to Edoma e kua takoreia atu ratou ei iti tangata.—Eze. 25:12-14












Mati 30–Aperira 5

GENESE 29-30 





	  Imene 93 e te Pure 



	  Turou Atu i te Katoatoa (1 mini.)










AU MEA UMERE I ROTO I TE PIPIRIA


	  “Akaipoipo a Iakoba”: (10 mini.)

	Gene. 29:18-20—Āriki a Iakoba i te tavini ia Labana e itu mataiti no te akaipoipo ia Rahela (w03 10/15 29 ¶6)



	Gene. 29:21-26—Pikikaa a Labana e kua oronga ia Lea ei vaine na Iakoba (w07 10/1 8-9; it-2-E 341 ¶3)



	Gene. 29:27, 28—Tavini maroiroi ua rai a Iakoba noatu te turanga ngatā







	  Kimi i te Mārama o te Tuatua Mou: (10 mini.)

	Gene. 30:3—Eaa a Rahela i karanga ei e nana rai te tamariki ta Iakoba e Bila i anau mai? (it-1-E 50)



	Gene. 30:14, 15—Eaa ra a Rahela i akaruke ei i tona tuatau kia nui aia kia rauka iaia tetai ua poroiti? (w04 1/15 28 ¶7)



	Eaa tetai au tuatua mou taau i kite mai i roto i te tatau Pipiria o teia epetoma, ka inangaro koe i te akakite aere no runga i te Atua ko Iehova, te angaanga orometua, e tetai atu au manako ke?







	  Tatau Pipiria: (4 mini. me kore raro mai) Gene. 30:1-21 (th apii 2)










RAVE MAROIROI I TE ANGAANGA OROMETUA


	  Akamaata Atu i to Tatou Karape i te Tatau e te Apii: (10 mini.) Uriurianga. Akatangi i te vitio Akamaroiroi e te Akamanako i Tetai Ke, e oti uriuri i te apii 16 o te poroutia Tatau e te Apii.



	  Apii Pipiria: (5 mini. me kore raro mai) bhs 59 ¶21-22 (th apii 18)










ORAANGA KERITITIANO


	  Imene 57



	  “Akamaata Atu i to Tatou Karape i te Tutu Aere—Tutu Aere ki te Matapo”: (10 mini.) Uriurianga na te akaaere tavini anga. Ui i te au uianga: Eaa ra i puapinga ai kia tauturu tatou i te matapo? Ka kimi tatou i te aronga matapo kiea? Akapeea tatou me akaari i te inangaro e ta tatou ka tuatua kia ratou? Eaa te au apinga apii te ka tauturu i te matapo kia rauka ia ratou tetai pirianga kia Iehova?



	  Ta te Akaaerenga e Rave Nei: (5 mini.) Akatangi i te vitio Ta te Akaaerenga e Rave Nei no Mati.



	  Apii Pipiria a te Putuputuanga: (30 mini.) kp kapi 24-25 ¶1-8



	  Tuatua Taopenga (3 mini. me kore raro mai)



	  Imene 30 e te Pure














AU MEA UMERE I ROTO I TE PIPIRIA | GENESE 29-30

Akaipoipo a Iakoba





29:18-28



[image: E tokorua akaipoipo e noo kapiti ra, te mou rima ra e te pukapuka ra. E Pipiria to te pae ia raua.]



Kare a Iakoba i kite e ka tupu te au timataanga i roto i tona oraanga akaipoipo. Kua tupu te tauetono i rotopu ia Rahela e Lea. (Gene. 29:32; 30:1, 8) Noatu te reira, kua kite ra a Iakoba e te tauturu ua ra a Iehova iaia. (Gene. 30:29, 30, 43) Aere ua rai, kua riro mai tana uanga e ko te ngati Iseraela.—Ruta 4:11.

I teia tuatau, ka tupu rai te au timataanga ki te aronga tei iki kia akaipoipo. (1 Kori. 7:28) Inara, ka puapingaia to ratou oraanga akaipoipo e ka tupu te mataora me irinaki ratou kia Iehova e me aru ratou i te au kaveinga Pipiria.—Mase. 3:5, 6; Ephe. 5:33.









[image: Tatau ra tetai tuaine matapo i te puka braille ki tona rima.]




ORAANGA KERITITIANO

Akamaata Atu i to Tatou Karape i te Tutu Aere—Tutu Aere ki te Matapo





EAA I PUAPINGA AI: Kare te maataanga o te aronga matapo e reka ana i te tuatua ki tetai ua atu tangata. No reira, ka anoanoia te tu tukatau i te tutu aere kia ratou. Te manako aroa maira a Iehova ia ratou. (Levi. 19:14) Ka aru tatou i tona akaraanga na te tauturu anga i te matapo kia apii no runga ia Iehova.

PEEA ME RAVE I TE REIRA:

	  Kimi i te aronga matapo. (Mata. 10:11) Kua kite ainei koe i tetai ngutuare e tangata matapo to reira? E au apii, ngutuare no te aronga pakarikari me kore e putuputuanga ke atu ainei tetai i toou ngai te ka inangaro i tetai au puka tei maaniia na te matapo?



	  Akaari i te inangaro. Ka riro toou tu oaoa e te inangaro ia ratou i te tauturu i te tangata matapo kia āriki mai ia koe. Tauta i te akamata i tetai pukapukaanga no runga i tana ka inangaro i te kite



	  Oronga i te tauturu pae vaerua. Kua maani te akaaerenga i te au apinga tukeke na te aronga matapo me kore te aronga te poiri atura to ratou mata kia apii no runga ia Iehova. E ui ko teea ta ratou ka inangaro. Kia akapapu te akaaere tavini anga e ka rauka mai teia au apinga tukeke na te aronga matapo.











Maaniia te au puka i roto i te au reo tukeke na te matapo e te aronga kua poiri te mata i roto i teia au tu:


	  Au apinga akatangi i roto i te app e te website



	  Tataanga reta mamaata



	  Puka braille



	  Tataanga electronic na te matapo (matini apaipai te ka rauka i te tuatua mai e te nenei me tata te matapo)



	  Tataanga electronic i runga i te komupiuta (e porokaramu te ka tatau mai i te au mea ravarai i tataia)







[image: Tutu: 1. Tatau ra tetai tuaine i te puka braille. 2. Taangaanga ra tetai tuaine i te matini tata braille.]

Tatau ra i te puka braille e te matini tata braille na te matapo











1 2 3 4 5 6 7 8






^ ***bhs kapi 41 Koai a Iesu Mesia?***


 5. Kua irinaki ainei te au pipi a Iesu e koia te Mesia?

5 Kare te au pipi a Iesu i ekoko ana e koia te Mesia tei taputouia mai. (Ioane 1:41) Akakite a Simona Petero kia Iesu e: “Ko te Mesia koe.” (Mataio 16:16) Akapeea tatou e papu ei e ko Iesu te Mesia?





^ ***bhs kapi 52 Te Oko—Ta te Atua Apinga Aroa Puapinga Rava Atu***


2 Pouroa te apinga aroa ta te Atua i oronga mai, okotai rai mea anoano maataia. Ko ta te Atua apinga aroa puapinga rava atu no te tangata. Roto i teia pene ka kite tatou e kua tono mai a Iehova i tana Tamaiti ko Iesu Mesia, kia rauka ia tatou te ora mutukore. (E tatau ia Mataio 20:28.) Akapapu mai a Iehova i tona inangaro ia tatou i te tono mai anga ia Iesu ki te enua nei ei atinga oko.





^ ***bhs kapi 58 Te Oko—Ta te Atua Apinga Aroa Puapinga Rava Atu***


19, 20. (a) Akapeea koe e riro ei ei oa no Iehova? (e) Akapeea koe te akaarianga e kua āriki koe i te atinga oko a Iesu?

19 I na kua kite koe i to te Atua aroa maata, akapeea ra koe e riro ei ei oa nona? Kare i te mea mama kia inangaro i tetai tangata kare koe i kite. Karanga a Ioane 17:3 e ka rauka ia tatou kia kite ia Iehova. Ka akaketaketa atu te reira i toou inangaro iaia e te akamareka iaia, e ka riro koe ei oa nona. E apii i te Pipiria kia maata atu toou kite no runga ia Iehova.​—1 Ioane 5:3.











^ ***sjj imene 89 Akarongo, Akono, Kia Meitaki***


IMENE 89

Akarongo, Akono, Kia Meitaki


(Luka 11:28)


	1. Me a-ka-ro-ngo ta-tou ki-a Ie-su,

mā-ra-ma ta-tou ta-na a-pi-i.

Ma-re-ka ta-tou me ro-ngo me ki-te,

ma-ta-o-ra ta-tou me a-ko-no.

(RIPITI)

A-ko-no, kia mei-ta-ki.

A-no-a-no Ie-ho-va.

Me i-na-nga-ro koe i te o-ra,

a-ko-no, kia mei-ta-ki.





	2. Pa-ru-ru mou to ta-tou o-ra-a-nga

me pa-tu-ia ki ru-ngaʼi te ma-to.

Me a-ru ta Ie-su a-pi-i-a-nga,

ti-na-mou to ta-tou o-ra-a-nga.

(RIPITI)

A-ko-no, kia mei-ta-ki.

A-no-a-no Ie-ho-va.

Me i-na-nga-ro koe i te o-ra,

a-ko-no, kia mei-ta-ki.





	3. Mei te ra-kau i te pae pu-na-va-i

tei u-a i to-na ra tu-a-tau,

me a-ka-ro-ngo ta-tou te A-tu-a,

ka o-ra e tu-a-tau u-a-tu.

(RIPITI)

A-ko-no, kia mei-ta-ki.

A-no-a-no Ie-ho-va.

Me i-na-nga-ro koe i te o-ra,

a-ko-no, kia mei-ta-ki.









(Akara katoa ia Deu. 28:2; Sala. 1:3; Mase. 10:22; Mata. 7:24-27; Luka 6:47-49.)





^ ***mwbr20 Mati kapi 1 Oraanga Kerititiano e te Angaanga Orometua—Au Manako ke Mai***

(Genese 22:1, 2) E i muri ake i te reira au mea, kua timata te Atua ia Aberahama, e tuatua maira kiaia, E Aberahama e. E kua karanga atura aia, Teia au. 2 E kua tuatua maira aia, Ka rave i taau tamaiti i tenana, i taau tamaiti okotai ra ko Isaaka, taau e akaperepere na, ka aere ki te enua ra kia Moria, ka apai mai ei iaia i reira, ei atinga karakaratio ki runga i tetai maunga taku e akakite atu kia koe.

w12 1/1 23 ¶4-6

Eaa te Atua i Pati ei ia Aberahama Kia Akaatinga i Tana Tamaiti?

Akamanako ana i ta Iehova i tuatua kia Aberahama: “Ka rave i taau tamaiti i tenana, i taau tamaiti okotai ra ko Isaaka, taau e akaperepere na, ka . . . apai mai ei iaia i reira, ei atinga karakaratio.” (Genese 22:2) Taiku a Iehova ia Isaaka e ko te tamaiti “taau e akaperepere” ra. Kite a Iehova e tamaiti akaperepere a Isaaka na Aberahama. E tamaiti akaperepere katoa a Iesu na te Atua. Akaperepere maata tikai a Iehova ia Iesu e kua tuatua aia mei te rangi mai e rua taime, “Ko taku Tamaiti akaperepere koe.”—Mareko 1:11; 9:7.

Roto i ta Iehova patianga kia Aberahama, taiku aia i te tuatua “i tenana.” Karanga tetai tangata kite i te Pipiria e kua taangaanga te Atua i teia kupu i te akaari e “te āriki maata ra te ATU i te au mea oko maata tana e pati ra.” Papu roa, kua akatupu teia i te mamae ngakau oonu kia Aberahama; mei te reira rai, kare tatou i kite i te oonu o to Iehova mamae ngakau te tamamaeia anga e te tamateia anga tana Tamaiti. Kare e ekoko ko te mamae maata rava atu teia tei tupu kia Iehova.

Penei kare tatou e āriki i ta Iehova i pati ia Aberahama kia rave, e mea meitaki ra kia akamaara e kare a Iehova i tuku ana ia Aberahama kia akaatinga i tana tamaiti. Kare aia i akatupu i te mamae maata kia Aberahama; kua paruru aia ia Isaaka mei te mate. Inara, kare a Iehova i paruru ana i “tana uaorai Tamaiti, ko tei tuku ua mai iaia no tatou katoa nei.” (Roma 8:32) Eaa a Iehova i akatupu ei i teia mamae kino tikai kiaia uaorai? Rave aia i te reira “kia ora tatou.” (1 Ioane 4:9) Akamaaraanga puapinga teia no to te Atua aroa ia tatou! Kare ainei teia e akakeuia tatou kia akaari katoa i teia aroa kiaia?



^ ***w12 10/15 kapi 23-24 Akarongo ki te Atua Kia Puapingaia Mei Tana au Taputou***


KUA TAPUTOU A IEHOVA KIA ABERAHAMA

 6. (a) Eaa te akaraanga ta Aberahama i akanoo mai no tatou? (e) Akapeea tatou e puapingaia ai mei te tu akarongo o Aberahama?

6 Kia puapingaia te au tangata ara, kua taangaanga meitaki te Atua ko Iehova i te au taputou na te tuatua anga e: “Te tuatua maira te Atu [Ngateitei] ra ko Iehova, Te ora nei au ra.” (Eze. 17:16) Kua akataka mai te Pipiria e kua taputou ana te Atua ko Iehova mei tetai au 40 taime. E tai akaraanga tei kite meitakiia, te taputou anga te Atua kia Aberahama. Manganui te au mataiti i topa, kua taputou a Iehova i tetai au koreromotu kia Aberahama e mei teia au koreromotu kua kite mai a Aberahama e ka na roto mai te Uanga tei taputouia i tona uanga, te ka na roto mai i tana tamaiti ko Isaaka. (Gene. 12:1-3, 7; 13:14-17; 15:5, 18; 21:12) E oti, kua timata pakari atu a Iehova ia Aberahama, te akaue anga iaia kia akaatinga i tana tamaiti akaperepere. Kua akarongo viviki atu a Aberahama, e iaia e aere ra ka akaatinga ia Isaaka kua tapu atu te angera a te Atua iaia. E oti, kua taputou atu te Atua e: “Kua taputou au iaku uaorai, no te mea kua pera mai koe, e kare akenei koe i karapii i to tamaiti, i to tamaiti okotai roa ra, iaku; E akameitaki roa au ia koe na, e akamaata rava au i toou uanga, mei te etu o te rangi ra, e mei te onetea i taatai ra; e ka rauka te ngutupa oire o to ratou au enemi i toou ra uanga; E ka meitaki te pa enua katoa o te ao nei i toou ra uanga; ko koe i akarongo mai i toku reo nei.”​—Gene. 22:1-3, 9-12, 15-18.





^ ***w16 Peperuare kapi 7 Kapiki a Iehova Iaia e ko “Toku Oa”***


13 Muri ake te akaruke anga aia i tona nga tavini, karanga a Aberahama: “E noo korua i ko nei e te asini; e aere maua ma te tamaiti nei ki ko akera e akamori, ka oki mai ei kia korua nei.” (Genese 22:5) Eaa te aiteanga i ta Aberahama tuatua? Te pikikaa ra ainei aia e ka oki mai raua ko Isaaka, te kite anga e ka akaatinga aia iaia? Kare. Karanga te Pipiria e kua kite a Aberahama e ka rauka ia Iehova i te akatuakaou ia Isaaka mei te mate. (E tatau ia Ebera 11:19.) Kua kite a Aberahama e kua oronga mai a Iehova i te mana kia anau tamariki noatu e kua ruaine raua ko Sara. (Ebera 11:11, 12, 18) No reira kite mai aia kare i te mea ngata ia Iehova kia rave i tetai ua atu apinga. Kare a Aberahama i kite eaa te ka tupu i taua rā ra. Inara e akarongo tona e ka akatuakaou mai a Iehova i tana tamaiti e ka tupu te au taputou pouroa a te Atua. Te tumu te reira i kapikiia ai a Aberahama‘ei metua no te aronga ravarai tei akarongo ra!’

E akarongo to Aberahama e ka akatuakaou mai a Iehova i tana tamaiti e ka tupu ta te Atua au taputou pouroa







^ ***mwbr20 Mati kapi 2-3 Oraanga Kerititiano e te Angaanga Orometua—Au Manako ke Mai***

(Genese 22:12) Kua tuatua maira aia, Auraka koe e tuku ua atu i to rima ki runga i te tamaiti, auraka roa e rave ua atu iaia: kua kite oki au i teianei e, e mataku toou i te Atua, ko koe kare i karapii i to tamaiti, i to tamaiti okotai roa ra, iaku.

it-1 853 ¶5-6

Kite i te ka Tupu, Kite i te Tuatau ki Mua

Ikianga kia kite i te ka tupu. Te taangaanga anga i to te Atua mana i te ikianga kia kite i te au mea ka tupu a te tuatau ki mua, ka anoanoia te reira kia rotai ki Tona au tu tuatua tika e kia aite te reira ki tana i akakite no runga iaia i roto i tana Tuatua. Ei tuke ki tei akakiteia no runga i te kiteanga i te ka tupu a te tuatau ki mua, maata te akakite anga e ka akara te Atua i te turanga e tupu ra, e oti ka rave i tetai ikianga no runga i te reira au mea i tupu.

Akakite a Genese 11:5-8 e kua eke mai te Atua ki te enua nei, kua akara i te angaanga e tupu ra i Babela, e i te reira taime, kua iki i tana ka rave i te akapueurikiriki i te angaanga tika kore i reira. Muri ake te tupu anga te kino i Sodoma e Gomora, akakite a Iehova kia Aberahama e ka aere aia (tana nga angera) ka akara “kia kite i te rave tika anga ratou, mei tei tae roa mai i te reo kiaku nei: e kare ra, ka kite rai au.” (Gene. 18:20-22; 19:1) Tuatua te Atua e kua ‘kite aia ia Aberahama,’ e te vaitata anga a Aberahama i te akaatinga ia Isaaka, karanga a Iehova, “Kua kite oki au i teianei e, e mataku toou i te Atua, ko koe kare i karapii i to tamaiti, i to tamaiti okotai roa ra, iaku.”—Gene. 18:19; 22:11, 12; akaaite ia Nehe. 9:7, 8; Gala. 4:9.



^ ***mwbr20 Mati kapi 3-4 Oraanga Kerititiano e te Angaanga Orometua—Au Manako ke Mai***

(Genese 22:1-18) E i muri ake i te reira au mea, kua timata te Atua ia Aberahama, e tuatua maira kiaia, E Aberahama e. E kua karanga atura aia, Teia au. 2 E kua tuatua maira aia, Ka rave i taau tamaiti i tenana, i taau tamaiti okotai ra ko Isaaka, taau e akaperepere na, ka aere ki te enua ra kia Moria, ka apai mai ei iaia i reira, ei atinga karakaratio ki runga i tetai maunga taku e akakite atu kia koe. 3 E kua tu akerā Aberahama ki runga i te popongi roa ra, e tuku atura te nooanga ki runga i te asini nana ra, e pāpā iora i te vaie no taua atinga karakaratio ra, arataki katoa atura i e toko rua puke tangata ou nona ra, e tana tamaiti katoa ia Isaaka, tu akera, aere atura ki te ngai ta te Atua i tuatua mai kiaia. 4 E tae akera ki te rā toru ra, kua nānā akerā Aberahama i tona mata ki runga, e kite atura i taua ngai ra, tei te atea ke. 5 E kua tuatua mairā Aberahama ki nga tangata ou nona ra, E noo korua i ko nei e te asini; e aere maua ma te tamaiti nei ki ko akera e akamori, ka oki mai ei kia korua nei. 6 E kua rave iorā Aberahama i te vaie no taua atinga karakaratio ra, kua tuku atura ki runga i tana tamaiti ia Isaaka; e kua rave iora i te ai, e te matipi i tona rima; e aere atura raua katoa. 7 E kua tuatua mairā Isaaka ki tona metua kia Aberahama, na ko maira, E taku metua. Kua karanga atura aia, Teia au, e taku tamaiti. E kua na ko maira aia, I na te ai e te vaie; teiea ra te mamoe ei atinga karakaratio ra? 8 Kua karanga aturā Aberahama, E taku tamaiti, na te Atua uaorai e kimi i tetai mamoe, ei atinga karakaratio. Aere ua atura raua katoa. 9 E tae atura raua ki te ngai i akakiteia mai e te Atua kiaia ra; kua patu iorā Aberahama i tetai atarau i reira, e kua paata marie iora i te vaie, kua ruru atura i tana tamaiti ia Isaaka, kua tuku atura iaia ki runga i taua atarau ra ki rungao i te vaie ra. 10 E kua akatika aturā Aberahama i tona rima, e kua rave atura i te matipi e ta i tana tamaiti. 11 Kua kapiki maira te Angela a Iehova i runga i te rangi kiaia ra, na ko maira, E Aberahama e, e Aberahama! Kua karanga atura aia, Teia au. 12 Kua tuatua maira aia, Auraka koe e tuku ua atu i to rima ki runga i te tamaiti, auraka roa e rave ua atu iaia: kua kite oki au i teianei e, e mataku toou i te Atua, ko koe kare i karapii i to tamaiti, i to tamaiti okotai roa ra, iaku. 13 E kua nānā akera to Aberahama mata ki runga, akara atura, ei na, tei muri mai iaia tetai mamoe toa, tei roto i te ngangaere, kua ii te tara; kua tiki aturā Aberahama i taua mamoe toa ra, e kua apai atura ei atinga karakaratio, ei tutaki i taua tamaiti nana ra. 14 Tapa iorā Aberahama i te ingoa o taua ngai ra, Iehova-Ire; koia tei tuatuaia ra i teianei e, Ei te maunga o Iehova e kiteaʼi. 15 E kua kapiki maira te Angela a Iehova kia Aberahama i runga i te rangi ra, ko te tu rua ïa, Na ko maira, 16 Te tuatua nei a Iehova, Kua taputou au iaku uaorai, no te mea kua pera mai koe, e kare akenei koe i karapii i to tamaiti, i to tamaiti okotai roa ra, iaku; 17 E akameitaki roa au ia koe na, e akamaata rava au i toou uanga, mei te etu o te rangi ra, e mei te onetea i taatai ra; e ka rauka te ngutupa oire o to ratou au enemi i toou ra uanga; 18 E ka meitaki te pa enua katoa o te ao nei i toou ra uanga; ko koe i akarongo mai i toku reo nei.



^ ***th kapi 5 Tuatua na Roto i te tu Akangateitei***


APII 2

Tuatua na Roto i te tu Akangateitei



2 Korinetia 2:17

MANAKO MAATA: E tuatua na roto i te tu ka viviki te tangata i te mārama e te kite i toou manako no runga i taau karere.

PEEA ME RAVE I TE REIRA:

	  Akapapa meitaki ma te pure. Pure kia Iehova kia tauturu mai ia koe kia akamou i te manako ki runga i taau karere. Akanoo i te au manako taau ka inangaro i te uriuri. Akamārama i te reira na roto i taau uaorai tuatua, eiaa e tatau ua mai i tei tataia.

Me ka tatau koe i tetai irava me kore e manako no roto i tetai puka, tauta kia mārama koe i te aerenga manako, kia takataka taau tatauanga. Me ka tatau ra koe i te manako o tetai tangata i tataia, e tatau i te reira na roto i te tu ka akakeuia te ngakau o tetai ke.








	  Tuatua ma te ngakau katoa. Akamanako i te tumu i anoanoia ai kia kite tetai ke i taau karere. Akamou i te manako ki runga ia ratou. Ka rauka i reira ia koe te akaari i te tu inangaro e te maoraora na roto i te mata katakata, te akatutuanga a toou rima, e me tu koe i mua i te paata.

E tuatua na roto i te tu akangateitei. Akaari i te reira tu na roto i taau tuatua, kia takataka te reira, e kia tano te aerenga tuatua.








	  Akara i te katoatoa. Akara i te au tangata e akarongo maira ia koe. Me oronga koe i tetai ako, akara ki tetai tangata na mua e oti akara akaou ki tetai tangata ke, eiaa e kanakana i te mata.










^ ***th kapi 18 Apii ma te Manako Papu***


APII 15

Apii ma te Manako Papu



1 Tesalonia 1:5

MANAKO MAATA: Akaari i toou irinaki e ko taau e tuatua ra ko te tuatua mou ïa, e e mea puapinga te reira.

PEEA ME RAVE I TE REIRA:

	  Akapapa meitaki. Tatau e oti akamanako marie kia mārama koe eaa te au manako puapinga, e eaa te au irava te ka turu mai i taau ka uriuri. Tauta i te akamārama i te reira au manako puapinga na roto i te au tuatua kare e ngata i te māramaia. Akamanako akapeea te reira me tauturu i te katoatoa. Pure no te tauturu a te vaerua tapu.

Ia koe e akapapa ra, e tuatua mei te tu e tei ko koe i te uipaanga. Ei reira e mou ngakau ei ia koe te au manako taau ka akamārama, e ka riro katoa ei akameitaki atu i toou karape i te apii i tetai ke.








	  Taangaanga i te au tuatua ei akaari mai e kua papu ia koe taau e tuatua ra. Eiaa e tatau ua mai i te au tuatua i tataia i runga i te pepa, taangaanga i taau uaorai tuatua. Tuatua na roto i toou uaorai reo, ei reira e papu ei ia koe eaa taau e apii ra ki te katoatoa.



	  Tuatua na roto i te tu maru. Kia akapapu koe e ka rongo meitaki mai te katoatoa ia koe. Me ka tau, akara ki te katoatoa e akarongo maira i taau apiianga.

Auraka e akariri, te māro i te tangata, e te manako e ko taau e tuatua ra ko te tika openga ïa. Noatu e te tuatua ra koe mei roto mai i toou ngakau, akamanako i te tangata. Tuatua na roto i te tu maru.















^ ***th kapi 10 Apii i te Apiianga Tano***


APII 7

Apii i te Apiianga Tano



Luka 1:3

MANAKO MAATA: Taangaanga i te au manako no roto i te au ngai kua papu e e tika te reira. Ka riro teia ei tauturu i te katoatoa kia mārama meitaki i te apiianga.

PEEA ME RAVE I TE REIRA:

	  Taangaanga i te au manako kua papu e e tika te reira. Akakite i te au manako no roto mai i te Tuatua a te Atua, me ka tau e tatau mai i te reira. Me ka taiku koe i tetai manako no runga i te kite taieni, tetai nuti, tetai akaraanga me kore i tetai ua atu manako ei turu i taau e apii ra, kia akapapu e kua tano te reira.



	  Kia rotai taau akamārama anga. Akamārama i te au irava kia tau ki te aerenga manako, kia āū ki te katoa anga o te karere a te Pipiria, e pera ki te au puka ta te au “tavini akono meitaki e te pakari” i akapapa na tatou. (Mata. 24:45) Me ka taiku koe i tetai manako kare no roto i te Pipiria, akapapu eiaa e taui i te aerenga manako o te tangata i tata i te reira.

Eiaa e taui i te aerenga tuatua me kore te au numero. Eiaa e taui i “tetai aronga” ki te “maata anga o te tangata,” e “tetai tuatau” ki te “au tuatau ravarai,” e “penei” ki te “papu.”








	  Akamārama eaa te apiianga. Me oti ia koe te tatau i tetai irava me kore i te taiku i tetai manako kare no roto i te Pipiria, ui i tetai au uianga me kore akakite i tetai au akatutuanga te ka tauturu i te tangata kia akamanako eaa te apiianga.








ROTO I TE ANGAANGA TUTU AERE


Ia koe e akapapa ra no te angaanga tutu aere, akamanako eaa te au uianga ka ui mai te tangata, e oti akapapa i te au pauanga ka tauturu iaia kia mārama. Me ka ui mai te tangata i tetai uianga kare koe i kite eaa te pauanga, pati kiaia e ka kimi koe eaa te pauanga e oti ka oki mai koe kia uriuri i te reira.







^ ***sjj imene 4 “Ko Iehova Toku Tiaki”***


IMENE 4

“Ko Iehova Toku Tiaki”


(Salamo 23)


	1. Ie-ho-va to-ku Ti-a-ki;

ka a-ru rai au Ia-ia.

Koi-a tei ki-teʼi to-ku nga-kau;

e ta-ku e mi-i nei.

Na te pae vai taʼe ma-ri-e,

a-ka-moe Ai-a ia-ku.

A-ra-ta-ki A-ia i-a-ku nei

ma te a-ro-a u-a.

Ara-ta-ki A-ia i-a-ku nei

ma te a-ro-a u-a.



	2. Ae-re-nga mou to Ie-ho-va;

ma-re-ka-a-nga no-ku.

Au-ra-ka au nei kia tu-ro-ri

mei to-ou a-ra-ta-a.

Na te a-ra ma-ru ma-te,

pa-ru-ru Koe i-a-ku.

Ka-re ra-va au nei e ma-ta-ku.

Ko Koe to-ku A-tu-a.

Ka-re ra-va au e ma-ta-ku.

Ie-ho-va to-ku o-a.



	3. Ie-ho-va to-ku Ti-a-ki;

ka a-ru rai au ia Koe.

A-ka-pu-ma-a-na Koe ia-ku

ka-re roa au e nge-re.

Koe rai te A-tu-a o-ra,

i-ri-na-ki au ia Koe.

A-ru mai to a-ro-a i-a-ku,

to-ku nei o-ra-a-nga.

Aru mai to a-ro-a i-a-ku,

to-ku nei o-ra-a-nga.







(Akara katoa ia Sala. 28:9; 80:1.)





^ ***kp Kua Tae Mai “Te Ora Akautunga Anga”***

Kua Tae Mai “Te Ora Akautunga Anga”

KO APOKALUPO, te puka openga o te Pipiria, te akamatakite maira ia tatou ki te tika anga e te rere ra tetai angera na rotopu i te mareva ma te “evangelia mutu kore.” Te tuatua ra aia ma te reo maata: “Ka mataku i te Atua, e akakakā iaia; kua tae oki ki te ora akautunga anga nana.” (Apokalupo 14:6, 7) Te kapiti maira taua “ora akautunga anga” i nga akakiteanga e te akatupu anga o te akautunga anga tu-Atua. E poto ua te tuatau o teia “ora.” Ko te akatupu anga i te akavaanga te aere maira ei take no te “tuatau openga,” ta tatou e noo nei.​—2 Timoteo 3:1.

“Te ora akautunga anga” e tuatua meitaki ki te aronga te inangaro ra i te tuatua tika. E tuatau te reira e ka apai mai te Atua i te akamaru anga ki tona au tavini, tei tamamaeia ra i roto i nga rima o teia akatereanga o te au mea kino, aroa kore ra.

I teianei, i mua ake ka ope ei te “ora akautunga anga” i te akapouanga te akatereanga kino o te au mea nei, te raurau atu nei matou e: “Ka mataku i te Atua, e akakakā iaia.” Te rave ra ainei koe i te reira? E maata atu te kapitiia maira i te tuatua anga e, “Te irinaki nei au i te Atua.” (Mataio 7:21-23; Iakobo 2:19, 20) Ka akakeu te mataku tau i te Atua ia tatou kia tu ma te umere iaia. E mea tika ka akatupu te reira kia anga mai tatou mei te kino ra. (Maseli 8:13) E mea tika ka tauturu te reira ia tatou kia inangaro i te meitaki e kia rikarika i te kino. (Amosa 5:14, 15) Me akangateitei tatou i te Atua, ka akarongo tatou kiaia ma te akangateitei anga maata. Kare katoa tatou e akapou maata i te angaanga ki tetai ua atu au apinga i te tatau putuputu anga i tana Tuatua, te Pipiria. Ka irinaki tatou ki roto iaia i te au taime ravarai e ma to tatou ngakau katoa. (Salamo 62:8; Maseli 3:5, 6) Te aronga tei akangateitei tikai iaia ra kua kite i Tei Anga i te rangi e te enua, koia te Ngateitei i te Ao Katoa e Pini Ua Ake, e te kauraro aroa ra ratou kiaia ei Ngateitei e Pini Ua Ake no to ratou au ora. Me kite tatou e ka tau kia oronga maata atu tatou i te manako ki teia au tumu nei, e rave tatou i te reira ma te kore e taroaroa.

Te tuatau no te akatupu anga i te akavaanga ta te angera i tuatua ana kua kite katoaia e ko te “rā o Iehova.” Kua aere mai taua “rā” ki runga ia Ierusalema taito i te 607 M.T.N. no te mea kare tona au tangata i akarongo ana ki ta Iehova au akamatakite anga na roto i tana au peroveta. Na te taroaroa anga i to Iehova ra ra i roto i to ratou uaorai au manako, te takino ua atura ratou i to ratou au oraanga. Kua akamatakite ana a Iehova kia ratou e: “Kua vaitata, e te rapurapu roa maira.” (Zephania 1:14) Kua aere mai tetai atu “rā o Iehova” ki runga ia Babulonia taito i te 539 M.T.N. (Isaia 13:1, 6) Kua irinaki ki roto i tona au punanga e i tona au atua, kare to Babulonia i akarongo ana ki te au akamatakite anga tei orongaia atu e te au peroveta a Iehova. Inara i te po okotai ra, kua inga a Babulonia kia Madai raua ko Peresia.

Eaa ta tatou e aro ra i teia tuatau? Ko tetai ake ra te itae mamao atura i te “ra o Iehova.” (2 Petero 3:11-14, NW) Kua akakiteia mai te akavaanga tu-Atua ki runga ia “Babulonia Maata.” Kia tau kia Apokalupo 14:8, te akakite maira tetai angera e: “Kua inga taua oire maata ra, ko Babulonia.” Kua tupu takere te reira. Kare e rauka akaou iaia i te tapu i te aronga akamori o Iehova. Kua akatuera ateaia tona uaorai kino e te piri atu anga ki roto i te tamaki. I teianei te vaitata maira tona akapouanga openga. No taua tumu ra, te raurau maira te Pipiria i te au tangata i te au ngai ravarai e: “Ka aere ke mai ana kotou ki vao [ia Babulonia Maata] . . . kia kore kotou e riro ei rave katoa i tana ra au ara, kia kore kotou e mate katoa i tona ra au mate. Kua taea oki te rangi i tana au ara, e kua manako te Atua i tana au tuatua-tika kore.”​—Apokalupo 18:4, 5.

Eaa oki a Babulonia Maata? E akatereanga i te ao katoa te reira no te akonoanga te akairo ra i te au tu o Babulonia taito. (Apokalupo, pene 17, 18) E akamanako ana i etai au tu aiteite:

• Kua piri oonu atu te au orometua o Babulonia taito ki roto i te au angaanga poritiki a te pa enua. Te tika ra te reira ki te maata anga o te akonoanga i teia tuatau.

• Kua akatupu putuputu te au orometua o Babulonia i te ravenga tamaki enua. Ko te au akonoanga i teia tuatau tei te ngai mua i te akameitaki putuputu anga i te au vaeau te aere atu anga te pa enua ki te tamaki.

• Kua taki atu te au apiianga e te au ravenga a Babulonia taito i te pa enua ki roto i te ravenga tau kore kino tikai. Me patoi te aronga arataki akonoanga i te turanga no te tu akono tau o te Pipiria ra, e maata ua atu te tu akono tau kore i rotopu i te orometua e te aronga aere pure. Tei kite meitaki katoaia ko te tika anga e te akaturi ra a Babulonia Maata iaia uaorai ki teia ao e to te reira au akatereanga o te au mea ra, te akataka maira a Apokalupo iaia ra e ei vaine akaturi.

• Te karanga katoa maira te Pipiria e te noo ra a Babulonia Maata i roto i “te akatietie maata.” I Babulonia taito ra, kua rauka i te akaaerenga iero te au potonga enua mamaata, e kua riro mai te au orometua ei aronga rongonui i roto i te au angaanga okooko anga. I teia tuatau, kapiti atura ki te au ngai no te akamori anga, e maata ua atu te au potonga enua pitiniti okooko a Babulonia Maata. Te oronga maira tana au apiianga e tana au orote i te au apinganui maata kiaia e ki tetai ke i roto i te ao pitiniti.

• Te taangaanga anga i te au tiki, te manamana, e te au purepure e mea matauia i Babulonia taito, mei te au ngai e manganui i teia tuatau. Ko te mate te manakoia ra e ko tetai aere anga ki tetai ua atu tu oraanga. Kua akakiia a Babulonia ma te au iero e te au are pure ei akangateitei anga i to te reira au atua, inara kua patoi te au Babulonia i te aronga akamori o Iehova. Ko taua au irinaki anga e te au angaanga te akataka maira ia Babulonia Maata.

I te au tuatau taito, na Iehova i akakeu i te poritiki ririnui e te au pa enua vaeau kia akautunga i te aronga tei patoi pakari maira iaia e tona ra anoano. No reira kua takoreia a Samaria e te au Asura i te 740 M.T.N. kua akataneaia a Ierusalema e te au Babulonia i te 607 M.T.N. e na te au Roma i te 70 T.N. Ko tei riro mai, kua autuia a Babulonia, e to Madai e to Peresia i te 539 M.T.N. No to tatou tuatau, te akakite maira te Pipiria e ka taanga te au kavamani poritiki, mei te puaka taae rai ki runga i te “vaine akaturi” e ka akaviivii iaia, i te akaari mai anga i tona tu tikai. Ka takore takiri ratou iaia.​—Apokalupo 17:16.

Ka rave ainei tikai te au kavamani o teianei ao i taua apinga ra? Te akakite maira te Pipiria e ka ‘tuku te Atua i te manako ki roto i to ratou ngakau.’ (Apokalupo 17:17) Ka tupu viviki ua te reira, ma te umere, e te poitirere, kare e kiteaia me kore kare e aere marie ua mai.

Eaa te angaanga te anoanoia ra kia rave koe? E ui kia koe uaorai: ‘Te mou ua ra rai ainei au ki tetai akaaerenga akonoanga tei taviiviiia e te au apiianga e te au ravenga te akairo ra i te reira ei tuanga ia no Babulonia Maata?’ Noatu e kare koe e mema, penei e ui koe kia koe uaorai e: ‘Kua akatika ainei au i te reira vaerua kia akakeu mai iaku nei?’ E tu vaerua aa? Ko tetai vaerua te akatika ua ra i te au tu akono tau kore, te inangaro ra i te au apinga materia e te au mea e navenave ei ra kare e kia aroa atu i te Atua, me kare te manako kore ma te akakoro ra (noatu i roto i te au mea akara anga meangiti ua) i te Tuatua a Iehova. E akamanako meitaki i taau ra pau anga.

Kia rauka ia tatou to Iehova mareka anga, e mea puapinga tikai kia oronga tatou i roto i ta tatou au angaanga e i roto i te au anoano o to tatou ngakau, i te akapapu anga e kare tikai tatou ei tuanga no Babulonia Maata. Kare e taime no te taroaroa. I te akamatakite anga mai ia tatou e te vaitata maira te openga, te akakite maira te Pipiria e: “Mei te reira katoa te oire maata ra ko Babulonia i te uri takiri angaia ki raro, e e kore rava e kitea akaouia atu.”​—Apokalupo 18:21.

Inara e maata ua atu te vaira. I tetai ake tu o taua “ora akautunga anga,” ka akava te Atua ko Iehova i te akatereanga poritiki o te ao, to te reira au tutara, e te aronga katoatoa tei patoi i tona tutara tikai na roto i tona Patireia i te rangi ra i roto i nga rima o Iesu Karaiti. (Apokalupo 13:1, 2; 19:19-21) Te orama totouia tei tataia i roto ia Daniela 2:20-45 te akatutu maira i te tutara poritiki mei te tuatau taito i Babulonia ki teia tuatau ei tiki maata tei maaniia ma te auro, te ario, te veo, te auri, e te karakaraea. No runga i to tatou tuatau, te akakite maira te totou e: “E akatupu ei te Atua no te rangi i tetai basileia, te ka kore rava e akakoreia e tuatau ua atu.” E no runga i ta te Patireia ka rave i te “ora akautunga anga” o Iehova, te akakite maira te Pipiria e: “E riro na te reira e akapueurikiriki e e akapou i taua au basileia [tei maaniia e te tangata] katoa ra, e ka vai rai te reira e tuatau ua atu.”​—Daniela 2:44.

Te akamatakite maira te Pipiria ki te aronga akamori mou i te inangaro anga i “te au mea ravarai o teianei ao”​—te tu o te oraanga tei akatupuia mai e teianei ao te takake maira mei te Atua mou. (1 Ioane 2:15-17) Te akaari maira ainei taau au ikianga e te au angaanga e te ariki tikai ra koe i te Patireia o te Atua? Te tuku tikai ra ainei koe i te reira ko te mea mua i roto i toou oraanga?​—Mataio 6:33; Ioane 17:16, 17.

[Pia i te kapi 14]

Aea te Openga e Tae Mai Ei?

“I te ora kare kotou e manako atu na, ka tae mai ia te Tamaiti a te tangata.”​—Mataio 24:44, NW.

“Kia matakite ia kotou, kare kotou i kite i te rā, e te ora.”​—Mataio 25:13.

“E kare e tavarevare.”​—Habakuka 2:3.

[Pia i te kapi 14]

Ka Riro Ainei ei Tukeanga me kua Kite oki Koe?

  Me kua kite papu tikai koe e kare e tae vave mai te akautungaanga te vaitata maira no te akavaanga tu-Atua no tetai au mataiti ra, ka taui ainei te reira i te tu e taangaanga ra koe i toou oraanga? Me kua roroa te tae anga mai o te openga o teia akatereanga o te au mea taito i taau i tapapa ana, kua akatika ainei koe i teia kia akamarie mai ia koe i roto i ta Iehova angaanga ra?​—Ebera 10:36-38.

  No te mea e kare tatou i kite i te ora tikai ra te orongaia maira te tuatau kia tatou kia akaari e te tavini ra tatou i te Atua ma te au akakeuanga ma. Ko te aronga tei kite ia Iehova te kite ra e ko tetai akaari anga maroiroi i te openga tikai ra kare ia e akamareka i te Atua, ko tei kite maira e eaa to roto i te ngakau.​—Ieremia 17:10; Ebera 4:13.

  No te aronga tei aroa tika tikai ia Iehova ra, koia te mea mua. Mei tetai au tangata, penei te rave ra te au Kerititiano mou i te angaanga. Inara, to ratou akakoroanga, kare kia apinganuiia, mari ra kia rava ua te au apinga materia e tetai manga ua no te oronga atu ki tetai ke. (Ephesia 4:28; 1 Timoteo 6:7-12) Kua rekareka katoa ratou i te tarekarekaanga tau e tetai tauianga i te aereanga, inara to ratou anoano koia oki kia akaoraoraia, kare e kia rave ua i ta te katoatoa e rave ra. (Mareko 6:31; Roma 12:2) Mei ia Iesu Karaiti rai, te rekareka ra ratou i te rave i to te Atua ra anoano.​—Salamo 37:4; 40:8.

  Te inangaro ra te au Kerititiano mou kia ora e kia tavini ia Iehova e tuatau ua atu. Kare i meangiti mai taua manakonakoanga no te mea ka tatari ra ratou no tetai au akameitaki anga no tetai tuatau roroa ake i ta tetai i tapapa atu ana.



^ ***sjj imene 16 Akapaapaa ia Iehova no Tana Tamaiti Akatainuia***


IMENE 16

Akapaapaa ia Iehova no Tana Tamaiti Akatainuia


(Apokalupo 21:2)


	1. A-ka-ta-i-nu Ie-ho-va

ta-na Ta-ma ei Ari-ki.

Ei a-ka-tu-puʼi to Ie-ho-va

ano-a-no i te enu-a nei.

(RIPITI)

Aka-pa-a-pa-a ia Ie-ho-va

no Ie-su ta-na Ta-mai-ti,

ko-tou tei a-riu ki to-na re-o

e ta-na a-kau-e-nga.

Aka-pa-a-pa-a ia Ie-ho-va

no ta-na Ta-ma A-ri-ki,

tei a-ka-tei-tei-ia ma te ma-na

no to Ie-ho-va ingo-a.





	2. Ka a-ka-mou te Me-si-a

e to-na au tae-a-ke,

to Ie-ho-va Pa-ra-ta-i-to

i ru-nga i te enu-a nei.

(RIPITI)

Aka-pa-a-pa-a ia Ie-ho-va

no Ie-su ta-na Ta-mai-ti,

ko-tou tei a-riu ki to-na re-o

e ta-na a-kau-e-nga.

Aka-pa-a-pa-a ia Ie-ho-va

no ta-na Ta-ma A-ri-ki,

tei a-ka-tei-tei-ia ma te ma-na

no to Ie-ho-va ingo-a.









(Akara katoa ia Mase. 29:4; Isa. 66:7, 8; Ioa. 10:4; Apo. 5:9, 10.)














^ ***sjj imene 132 E Kopapa Okotai Taua***


IMENE 132

E Kopapa Okotai Taua


(Genese 2:23, 24)


	1. I-vi no to-ku nei i-vi,

e ki-ko no to-ku nei ki-ko.

O-ro-nga mai a Ie-ho-va

te to-ko-rua no-ku.

Tei-a-nei kua to-pi-ri-ia

ta-ua ei ko-pa-pa oko-ta-i;

ei ta-ne e te va-i-ne

a-ka-i-po-i-po.

Ta-vi-ni ta-ua ia Ie-ho-va.

A-pii mai Ai-a

ina-nga-ro ma-te ko-re.

Mea mou ta tau-a i ti-a,

ma-tao-ra to tau-a ora-a-nga

te a-ka-mori ia Ie-ho-va

e ta-ku aka-pe-re-pe-re.







(Akara katoa ia Gene. 29:18; Kohe. 4:9, 10; 1 Kori. 13:8.)





^ ***wp16 Nu. 3 kapi 14 “Ka Aere Rai Au”***


Kua akakite a Aberahama kia Eliezera kia koreromotu mai e auraka aia e iki i tetai vaine na Isaaka no roto mai i te au vaine o Kanaana. No teaa ra? No te mea kare to Kanaana e akangateitei ana e kare e akamori ana i te Atua ko Iehova. Kua kite a Aberahama e te akakoro ra a Iehova i te akautunga i teia iti tangata no ta ratou au peu kino. Kare a Aberahama i inangaro i tana tamaiti akaperepere ko Isaaka kia piri atu ki teia iti tangata e to ratou au tu tau kore. Kua kite katoa aia e e tuanga puapinga tikai ta tana tamaiti i roto i te akatupuanga i ta te Atua au taputou.​—Genese 15:16; 17:19; 24:2-4.





^ ***wp16 Nu. 3 kapi 14 “Ka Aere Rai Au”***


Kua akakite a Eliezera ki te pu ngutuare e kua pure aia ki te Atua ko Iehova i tona tae anga ki ko i te ruavai i Harana. Kua pati aia kia Iehova kia iki mai i tetai vaine mapu na Isaaka kia akaipoipo. Akapeea ra? Kua pati aia ki te Atua ko te tamaine ka aere mai ki te ruavai, koia te vaine ta Isaaka ka akaipoipo. Me patiia atu tetai vai, ka oronga ua mai teia vaine i tetai vai kia Eliezera e te au kamera. (Genese 24:12-14) E koai tei aere mai i te rave i teia? Ko Rebeka! Akamanako ana eaa to Rebeka manako me kua rongo aia i te tua a Eliezera ki tona ngutuare tangata!





^ ***wp16 Nu. 3 kapi 14 “Ka Aere Rai Au”***


No tetai au epetoma i mua atu ana, kua ui a Eliezera no runga i te reira kia Aberahama, te karanga anga e: “Peneiake ko te kore taua vaine ra e aru mai iaku.” Kua pau atu a Aberahama e: “Kare rai koe e apa i taua taputou naku nei i reira.” (Genese 24:39, 41) E puapinga katoa te manako o te vaine mapu i roto i te ngutuare o Betuela. Kua rekareka tikai a Eliezera e kua puapingaia tona akakoroanga e i tera mai popongi, kua pati aia kia oki viviki raua ko Rebeka ki Kanaana. Inara kua inangaro te ngutuare o Rebeka iaia kia noo ki ko ia ratou no tetai tai ngauru rā akaou. I te openga iora, kua akatikatika ratou eaa te ka raveia na roto i teia mataara: “E karanga atu na matou ki taua tamaine nei, ka ui atu ei kiaia uaorai.”​—Genese 24:57.

Kua riro teia ei ikianga ngata na Rebeka. Eaa ra tana ka tuatua? Ka tangi ainei aia i tona metua tane e tona tungane, e te pati anga kia kore aia e aere ki teia ngai kare aia i kite? Me kore te manako ra ainei aia i teia ei tika anga ngateitei kia riro ei tuanga no tetai au tupuanga te taka ua ra e na Iehova e arataki ra i te reira? Tana pau anga, kua akaari aia eaa tona manako no runga i te taui anga viviki e te maata i roto i tona oraanga. Kua akakite atu aia e: “Ka aere rai au.”​—Genese 24:58.





^ ***wp16 Nu. 3 kapi 12-13 “Ka Aere Rai Au”***


I tetai aiai, muri ake i tona akaki anga i tana āriki vai, kua oro mai tetai tangata pakarikari i te aravei iaia. Kua karanga mai teia tangata kiaia e: “O mai ana i tetai manga vai e inu, i te āriki vai naau na.” E pati anga tau tikai teia e te akaaka! Kua kite a Rebeka e e mamao te ngai i aere mai ei teia tangata. No reira kua tuku viviki aia i tana āriki vai ki raro e kua tuku atu i teia tangata kia inu, kare i tetai manga ua, mari ra kia inu maata i te vai anuanu. Kua kite atu a Rebeka e tai ngauru ana kamera e akangaroi ra i te pae mai e kare i akakiia te kumete ki te vai. Te kite atura aia e te akara meitaki maira tera tangata iaia, e kua inangaro aia i te akaari maata i te tu oronga ua. No reira kua karanga aia e: “Ka uti katoa au i te vai na te au kamela naau, e kia iu anake ratou.”​—Genese 24:17-19.

Akara ana e kare a Rebeka i oronga ua i te vai kia inu te au kamera e tai ngauru, mari ra kua oronga aia i te vai kia rava meitaki no ratou. Me kaki vai tikai e tai kamera, ka inu aia tere atu i te 95 rita vai! E me kaki vai tikai e tai ngauru kamera, ka angaanga pakari a Rebeka no tetai au ora. I te akara anga tei tupu mai, kare te au kamera i kaki maata i te vai.* Inara kua kite ainei a Rebeka i te reira te oronga anga aia i te tauturu? Kare. Kua inangaro tikai aia i te angaanga pakari i te akaari i te tu takinga meitaki ki teia tangata pakarikari. Kua āriki aia i ta Rebeka tauturu. E oti kua akara meitaki aia ia Rebeka e oro putuputu ra i te akaki i tana āriki vai e te riringi anga i te vai ki roto i te kumete.​—Genese 24:20, 21.



^ para. 10 Kua aiai akera. Kare te papaanga i akakite mai ana e kua roa a Rebeka i te rave anga i te reira. Kare te reira i akakite mai ana e te moe ra tona ngutuare tangata i oti mai ei tana angaanga e kare e tangata i atoro mai ana iaia kia kite eaa i roa ai tana angaanga.






^ ***wp16 Nu. 3 kapi 15 “Ka Aere Rai Au”***


Teianei, kua tae ki te tuatau tei akatakaia i te akamataanga o teia atikara. Te opu atura te ra, i te aronga teretere e aere atura na te enua i te tua apatonga, kua kite a Rebeka i tetai tangata e aaere ra i te kainga. E maata tona manako, e te kimikimi manako ra aia. No reira, “kua eke [viviki] iora ki raro mei runga mai i te kamela;” ka tatau tatou​—kare e rauka iaia kia tiaki i te kamera kia noo ki raro​—e kua ui atu ki tona arataki: “Koai tera ra tangata e aere mai na roto mai i te kainga e aravei ia tatou?” I tona kite anga e ko Isaaka teia, kua puroku aia i tona mata ki te arai. (Genese 24:62-65) No teaa ra? E akairo te reira no te akangateitei anga i tana tane ka akaipoipo. Ko teia tu kauraro anga ka manako tetai pae i teia tuatau e peu taito. Inara, te tika anga, e akaraanga teia no te au tane e te au vaine kia akaari i te tu akaaka o Rebeka, koai oki ia tatou kare e anoano maata i teia tu manea?





^ ***mwbr20 Mati kapi 6-7 Oraanga Kerititiano e te Angaanga Orometua—Au Manako ke Mai***

(Genese 24:1-21) Kua ruaine a Aberahama, kua manganui roa tona mataiti: i akameitaki ana oki a Iehova ia Aberahama i te au mea katoa ra. 2 Kua karanga aturā Aberahama ki te tavini pakari i tona ra ngutuare, tei iaia te tuatua i te au mea katoa nona ra, Ka tuku mai ana i to rima ki raro ake i taku ūā nei: 3 E akataputou atu au ia koe ia Iehova, i te Atua o te rangi, e te Atua o te enua nei, e auraka koe e rave i tetai vaine na taku tamaiti no roto i te au tamaine a te ngati Kanaana, taku e noo nei: 4 E aere ra koe ki toku enua ra, e toku kopu-tangata, ka rave ei i tetai vaine na taku tamaiti na Isaaka. 5 E kua tuatua maira taua tavini ra kiaia, Peneiake ko te kore e tika i te vaine i te aru mai iaku ki teianei enua: ka akaoki ainei au i taau tamaiti ki te enua no reira mai koe na? 6 Kua karanga aturā Aberahama, Auraka roa koe e akaoki i taku tamaiti ki reira. 7 Na Iehova, na te Atua no te rangi, ko tei arataki mai iaku mei te ngutuare mai o toku ra metua, e mei te enua maira a anau ei au ra, ko tei tuatua mai kiaku, e kua taputou mai oki kiaku, na ko maira, Ka oronga au i teianei enua no toou ra uanga; nana ïa e tono i tana angela na mua ia koe, e ka rauka ia koe tetai vaine na taku tamaiti i reira. 8 Kia kore ra e tika i taua vaine ra e aru maira ia koe na, kare rai koe e apa i taua taputou naku nei i reira: auraka roa ra koe e akaoki i taku tamaiti ki reira ra. 9 Kua tuku maira taua tavini ra i tona rima ki raro ake i te ūā o tona pu o Aberahama, kua taputou iora i taua tuatua ra. 10 Kua rave taua tavini ra i nga kamela a tona pu okotai ngauru, aere atura, tei tona rima oki te au apinga ravarai a tona pu, tu akera aia, aere atura ki Mesopotamia ki te oire o Nahora. 11 E kua akatuturi iora aia i te au kamela ki raro ki vao mai i taua oire ra, i vaitata ki tetai ruavai i te aiai, i te tuatau e tae mai ei te vaine tini e uti i te vai. 12 E kua karanga atura aia, E Iehova e, e te Atua no toku pu no Aberahama e, te pure nei au ia koe, e akamanuia mai koe iaku i teianei rā, e takinga-meitaki mai koe i toku pu ia Aberahama. 13 I na, te tu ua nei au i te ruavai nei; e te aere mai nei te au tamaine a te au tangata o te oire nei e uti i te vai: 14 E teianei, ko te vaine taku e karanga atu e, Ka tuku mai ana taau āriki vai kia inu au; e kia tuatua mai aia e, Ka inu, e ka akainu katoa au i te au kamela naau, kia riro aia i te vaine tikai i akonoia e koe na to tavini na Isaaka; ka kite oki au i reira e, kua takinga-meitaki mai koe i taku pu. 15 E i na, kare rai i mutu taua tuatua nana ra, kua aere mairā Rebeka, ta Betuela i anau, ta te tamaiti a Mileka, te vaine a Nahora, te tuakana o Aberahama ra, ma tana āriki vai i runga i tona pakuivi. 16 E mata meitaki roa to taua tamaine ra, e paretenia, kare oki i kiteia e te tangata. E aere atura aia ki raro i taua ruavai ra, e akaki iora i tana āriki vai, e kua aere maira ki runga. 17 Kua oro atura taua tavini ra kiaia, na ko atura, O mai ana i tetai manga vai e inu, i te āriki vai naau na. 18 Kua tuatua maira aia, Ka inu, e tama: kua tuku vave maira i tana āriki vai ki raro, ki runga i tona rima, kua akainu maira iaia. 19 E oti akera aia i te akainuia e ia, kua na ko maira, Ka uti katoa au i te vai na te au kamela naau, e kia iu anake ratou. 20 Kua riringi nui aia i tana āriki vai ki roto i te kumete, oro akaou atura ki te ruavai e uti rai i te vai, e kua uti oki na tana au kamela katoa ra. 21 Te va ua ra taua tangata ra iaia, ma te muteki ua, kia kite aia i te manuia anga i tona tere, e te kore anga, ia Iehova ra.



^ ***th kapi 5 Tuatua na Roto i te tu Akangateitei***


APII 2

Tuatua na Roto i te tu Akangateitei



2 Korinetia 2:17

MANAKO MAATA: E tuatua na roto i te tu ka viviki te tangata i te mārama e te kite i toou manako no runga i taau karere.

PEEA ME RAVE I TE REIRA:

	  Akapapa meitaki ma te pure. Pure kia Iehova kia tauturu mai ia koe kia akamou i te manako ki runga i taau karere. Akanoo i te au manako taau ka inangaro i te uriuri. Akamārama i te reira na roto i taau uaorai tuatua, eiaa e tatau ua mai i tei tataia.

Me ka tatau koe i tetai irava me kore e manako no roto i tetai puka, tauta kia mārama koe i te aerenga manako, kia takataka taau tatauanga. Me ka tatau ra koe i te manako o tetai tangata i tataia, e tatau i te reira na roto i te tu ka akakeuia te ngakau o tetai ke.








	  Tuatua ma te ngakau katoa. Akamanako i te tumu i anoanoia ai kia kite tetai ke i taau karere. Akamou i te manako ki runga ia ratou. Ka rauka i reira ia koe te akaari i te tu inangaro e te maoraora na roto i te mata katakata, te akatutuanga a toou rima, e me tu koe i mua i te paata.

E tuatua na roto i te tu akangateitei. Akaari i te reira tu na roto i taau tuatua, kia takataka te reira, e kia tano te aerenga tuatua.








	  Akara i te katoatoa. Akara i te au tangata e akarongo maira ia koe. Me oronga koe i tetai ako, akara ki tetai tangata na mua e oti akara akaou ki tetai tangata ke, eiaa e kanakana i te mata.










^ ***th kapi 4 Akamata Anga Meitaki***


APII 1

Akamata Anga Meitaki



Angaanga 17:22

MANAKO MAATA: Kia akakeu taau tuatua akamata i te ngakau o te tangata, kia akataka i taau tumu manako e kia akaari katoa mai i te puapinga o te reira.

PEEA ME RAVE I TE REIRA:

	  Akakeu i te ngakau. Iki i tetai uianga, tetai akaraanga, tetai au akakiteanga me kore tetai ua atu manako te ka riro ei akakeu i te ngakau o te tangata.

Ia koe e akapapa ra, akamanako eaa te turanga, te au mea e tupu ra i roto i te oraanga o te tangata, kia rauka ia koe te akatano i taau apiianga kia tau kia ratou.








	  Akataka i taau tumu manako. Kia riro taau tuatua akamata ei akamārama ki te tangata i taau tumu manako e te akakoroanga o te reira.



	  Akaari i te puapinga o te tumu manako. Akatano i taau ka tuatua ki te turanga o te tangata. Kia mārama ratou akapeea taau karere me tauturu ia ratou tatakitai.

Ia koe e akapapa ra no taau ako, ui kia koe uaorai, ‘Eaa te tupu ra ki te au taeake e te au tuaine i roto i taku putuputuanga?’ No reira e akatano i taau tuatua akamata kia tau ki to ratou turanga.













ROTO I TE ANGAANGA TUTU AERE


Kia kite koe eaa ta tetai tangata e reka ana, eaa te au mea tana e rave ana, eaa te au mea i tona kainga e me e tamariki tana. Ui i tetai uianga ei akamata i tetai pukapukaanga, me kore e tuatua no runga i te au mea taau e kite ra.







^ ***th kapi 15 Tu Maru e te Aroa***


APII 12

Tu Maru e te Aroa



1 Tesalonia 2:7, 8

MANAKO MAATA: Tuatua na roto i te tu aroa, e kia akaari ki te tangata e te manako ra koe ia ratou.

PEEA ME RAVE I TE REIRA:

	  Akamanako i te tangata. Akapapa i toou ngakau na te akamanako anga e eaa te au manamanata ta te tangata e na roto ra. Tauta i te akamanako i to ratou turanga.



	  Akamanako meitaki eaa taau ka tuatua. Kia akamaroiroi e kia akapumaana taau ka tuatua i te tangata. Auraka e tuatua i tetai au manako kia akariri ia ratou, me kore eiaa e tuatua akakino i ta ratou e irinaki ra.



	  Akaari i te aroa. Ma te reo maru e te akatutuanga a toou rima, akaari ki te tangata e e aroa maata toou no ratou. Auraka e ngaropoina i te akaari i te mata katakata.

Me te tuatua ra koe me kore te tatau ra, akamaara e ko te karere te mea puapinga, kare ko toou kite i te tuatua me kore i te tatau. Tauta i te tuatua na roto i te tu maru e te aroa.















^ ***th kapi 14 Te tu Oraora***


APII 11

Te tu Oraora



Roma 12:11

MANAKO MAATA: Akakeu i te tangata na te tuatua anga na roto i te tu tukatau.

PEEA ME RAVE I TE REIRA:

	  Kia akakeu katoaia toou ngakau e taau karere. Me akapapa koe no taau tuanga apii, akamanako meitaki i te puapinga o taau karere. Akapapa meitaki i taau ka apii i te tangata, kia rauka ia koe te tuatua no roto mai i toou ngakau.



	  Akamanako i te tangata. Akamanako marie akapeea te tangata e puapingaia ai mei taau ka tatau, me kore mei taau ka apii ia ratou. Akamanako katoa eaa te au ravenga e pakia ai to ratou ngakau i taau karere.



	  Kia oraora taau apii. Tuatua ma te tukatau. Taangaanga i toou rima e toou tutu mata ei akaari i toou manako no runga i taau e apii ra.

Akamaara ra, kia tauiui i te akatutuanga a toou rima e e tumu tau tetai ka rave ei koe i te reira. Kia oraora toou tu me apii koe i te au manako maata, e me te akamaroiroi ra koe i te au taeake. Kia akamaara katoa i te au tangata, no reira eiaa e puai roa toou tu oraora.















^ ***sjj imene 25 E Aronga Ikiia***


IMENE 25

E Aronga Ikiia


(1 Petero 2:9)


	1. O-ko mai a Ie-ho-va

mei ro-toʼi te ta-nga-ta;

ta-na ta-ma-ri-ki ou,

re-ka-re-ka Ai-a.

(RIPITI)

A-ro-nga iki-i-a

no to-ou ra i-ngo-a.

A-ka-ki-te ra-tou

to-ou ro-ngo ki to te ao nei.





	2. I-ti ta-nga-ta ta-pu

ta Ie-ho-vaʼi ra-ve mai

mei ro-to i te poi-ri,

ki te mā-ra-ma mou.

(RIPITI)

A-ro-nga iki-i-a

no to-ou ra i-ngo-a.

A-ka-ki-te ra-tou

to-ou ro-ngo ki to te ao nei.





	3. A-ko-no mou rai ra-tou

ta Ie-su a-kau-e-nga,

ki-a a-ra-ta-ki mai

i te au ma-moe ke.

(RIPITI)

A-ro-nga iki-i-a

no to-ou ra i-ngo-a.

A-ka-ki-te ra-tou

to-ou ro-ngo ki to te ao nei.









(Akara katoa ia Isa. 43:20e, 21; Mala. 3:17; Kolo. 1:13.)





^ ***kp kapi 15 Kua Tae Mai “Te Ora Akautunga Anga”*** >>

[Pia/Tutu i te kapi 15]

Te Maroanga no te Tu Ngateitei

  Kia marama ra e eaa te Atua i tuku ua ai i te mamae maata, te anoanoia ra tatou kia marama i te maroanga no te tu ngateitei. Eaa ra te tu ngateitei? E turanga ngateitei te reira no te mana taoonga.

  No te mea ko Iehova Tei Anga ra, tei iaia te tika anga kia tutara ki runga ake i te enua e i te katoatoa te noo ra i runga i reira. Inara, te akataka maira te Pipiria, e i te akamata anga o te tuatua enua o te tangata, kua akaaoia to Iehova tu ngateitei. Kua akaapa a Satani te Tiaporo e e maata roa ta Iehova kotinga anga, e kua pikikaa Aia ki to tatou nga metua mua e eaa te ka tupu me kare raua e akarongo ki ta te Atua ture e te rave anga i te au mea i to raua uaorai aerenga, e e meitaki ake tikai me akaaere raua ia raua uaorai me takake mai mei te Atua ra.​—Genese, pene 2, 3.

  Naringa te Atua i takore takiri atu i te au meameaau ra, te akaari maira te reira i tona mana, inara kare te reira e akatikatika i te au maroanga tei akatupuia mai. Kare i takore vivikiia atu te au meameaau ra, kua akatika a Iehova i te au mea kite katoatoa tei angaia kia kite i te tupuanga no te meameaauanga. Noatu e te kapiti maira te mamae i roto i teia, kua rauka katoa te reira kia orongaia mai te tuatau kia anauia mai tatou.

  Pera katoa, mei te maata i te tutaki kiaia uaorai, kua oronga aroa mai a Iehova i te au akanoonooanga e ko te au tangata te akarongo ra kiaia e te akono ra i te akarongo na roto i te atinga oko o tana Tamaiti ka akarangatiraia mai mei te ara e te au tupuanga o te reira e ka noo i roto i te Parataito. Me ka anoanoia, ka rauka teia na roto i te ravenga o tetai akatuakaou anga mei te mate mai.

  Te akatika anga i te tuatau no te akanoo anga i te maroanga kua oronga katoaia te tuatau ki te au tavini o te Atua kia akaari e te rauka ra ia ratou te ariu atu ki to te Atua aroa e te akapapu anga i to ratou tiratiratu kia Iehova i raro ake i te au turanga katoa. Te akanoo anga i te maroanga o te tu ngateitei tu-Atua, pera katoa te au maroanga te piri atura ki te tiratiratu o te tangata, e mea puapinga maataia e rauka ai no te akapapu i te akangateitei tau no te ture i te ao katoa e pini ua ake. Me kare te reira, kare rava te au tika tikai e rauka.*

[Tataanga i Raro Ake]

^ para. 36 Te uriuri papu maataia ra teia au maroanga e to ratou au aiteanga i roto i te puka Akavaitata Atu kia Iehova, neneiia e te Au Kite o Iehova.




^ ***kp kapi 16-19 Tetai Ao Ou kia Tau ki ta te Atua Taputou*** <<

Tetai Ao Ou kia Tau ki ta te Atua Taputou

TE ORONGA maira te Pipiria, te Tuatua tataia a te Atua, i te manakonakoanga kia tatou i te tuatua anga te reira e: “Te tatari nei ra tatou i te rangi ou e te enua ou tana i tuatua maira, i te vai tika anga o te tuatua-tika ra.”​—2 Petero 3:13.

Eaa te “rangi ou”? Te kapiti ra te Pipiria i te rangi ki te tutaraanga. (Angaanga 7:49) Te “rangi ou” e kavamani ouia te ka tutara i runga ake i te enua. E mea ou te reira no te mea ka mono te reira i teia akatereanga o te tutaraanga; e takainga ou katoa te reira i te akatupu anga i ta te Atua akakoroanga. Ko te Patireia te reira ta Iesu i apii mai kia tatou kia pure. (Mataio 6:10) I te mea e ko te Atua te Tumu o te reira e te noo ra aia i te rangi, kua kapikiia te reira ko “te patireia o te au rangi.”​—Mataio 7:21, NW.

Eaa te “enua ou”? Kare oki e ko tetai paraneta ou, i te mea e te akakite meitaki maira te Pipiria e ka noo tangataia te enua e tuatau ua atu. Ko te “enua ou” ra ko te taiate tangata ouia. E mea ou te reira no te mea ka tipu keia te aronga kino. (Maseli 2:21, 22) Pouroa tei ora mai ka akangateitei e ka akarongo ki Tei Anga ra e ka noo ma te rotai ma tana au umuumuanga. (Salamo 22:27) Te patiia atu nei te au tangata o te pa enua katoa kia apii i taua au umuumuanga e kia apai mai i to ratou au oraanga kia rotai ki te reira i teianei. Te rave ra ainei koe i te reira?

I roto i te ao ou o te Atua, ka akangateitei te katoatoa i Tona tutaraanga. Te akakeu ra ainei te aroa no te Atua ia koe kia akarongo kiaia? (1 Ioane 5:3) Te kiteaia ra ainei te reira i roto i toou kainga? i te angaanga me kare i te apii? i roto i te tu te taangaanga ra koe i toou oraanga?

I roto i taua ao ou, ka taokotai te taiate tangata i roto i te akamori anga i te Atua mou. Te akamori ra ainei koe i Tei Anga i te rangi e te enua? Te taokotai tikai ra ainei taau akamori anga ia koe ki te au oa akamori o te pa enua katoa, te iti tangata katoa, te au reo katoa?​—Salamo 86:9, 10; Isaia 2:2-4; Zephania 3:9.

[Pia i te kapi 17]

Te Atua Tei Taputou Mai i Teia Au Mea Nei

  Koia Tei Anga i te au rangi tikai e te paraneta Enua. Koia oki tei akatakaia mai e Iesu Karaiti e ko “te Atua mou ra.”​—Ioane 17:3.

  Te maataanga o te tangata te akangateitei ra i te au atua ta ratou uaorai i maani. E mirioni ua atu te tupou ra ki mua i te au tiki ora kore. Kua akakaka tetai papaki i te au akaaerenga a te tangata nei, te au apii anga pae materia, me kare to ratou uaorai au anoano. Pera katoa te aronga tei karanga ana e te taangaanga ra i te Pipiria kare e akangateitei katoa ana i te ingoa o tei akatakaia e ko “te Atua [“mou,” NW].”​—Deuteronomi 4:35.

  No runga iaia uaorai, te karanga ra Tei Anga e: “Ko au ko Iehova; ko toku ïa ingoa.” (Isaia 42:5, 8) Kua mama mai teia ingoa mei etai 7,000 taime i roto i te Pipiria i roto i to te reira au reo mua. Kua apii a Iesu Karaiti i tana au pipi kia pure e: “E to matou Metua i te au rangi ra, kia akatapuia toou ingoa.”​—Mataio 6:9, NW.

  E tu peretana aa te Atua mou? Kua akataka mai aia iaia uaorai e ko tei “takinga-meitaki, e te aroa ua, e te akakoromaki maata, e te meitaki maata, e te tuatua-mou” e tei kore i oronga tikai mai i te akakore anga i te akautunga anga ki te aronga tei aati akakoro ra i tana au akaueanga. (Exodo 34:6, 7) Te akapapu maira te tuatua enua i tana au ravenga ki te au tangata ravarai i te tuatua tika o taua akataka anga ra.

  Ko te ingoa e te peretana tei akatutuia maira e taua ingoa ra kia akatapuia, me kare kia akonoia ei tapu. Tei Anga e Tei Ngateitei i te Ao Katoa e Pini Ua Ake, kia tau iaia ta tatou akono anga e ta tatou akamori anga katoatoa. Te oronga ra ainei koe uaorai i teia kiaia ra?

[Pia/Tutu i te kapi 18]

Eaa te Au Tauianga ta te “Rangi Ou e te Enua Ou” ka Apai Mai?

Tauiia te enua ki roto i te Parataito    Luka 23:43

Ko tetai taiate i te ao katoa te ka      Ioane 13:35;
taokotaiia te au tangata o te pa enua    Apokalupo 7:9, 10
katoa, te iti tangata katoa, te au reo
katoa i roto i te aroa ra

Te au i te ao katoa, tinamou tikai       Salamo 37:10, 11;
no te katoatoa                           Mika 4:3, 4

Angaanga merengo anga, e maata te kai    Isaia 25:6; 65:17, 21-23

Takoreia te maki, te mii, te mate        Isaia 25:8;
                                         Apokalupo 21:1, 4

Taokotaiia tetai ao i te akamori         Apokalupo 15:3, 4
i te Atua mou

[Pia/Tutu i te kapi 19]

Ka Puapingaia Ainei Koe?

  Kare te Atua e pikikaa!​—Tito 1:2.

  Te akakite maira a Iehova e: “Taku tuatua . . . kare e oki puapinga kore ua mai kiaku nei, e tupu ra tei akakoroia e au ra; e manuia oki te mea i akaue atu ei au ra.”​—Isaia 55:11.

  Kua anga takere a Iehova i te “rangi ou e te enua ou.” Kua angaanga takereia te kavamani i te rangi. Kua akanoo takereia te tango no te “enua ou.”

  I muri ake i te akakite anga mai no runga i etai au mea umere ta taua “rangi ou e te enua ou” ka apai mai ki te au tangata ravarai, kua taiku mai a Apokalupo i te Atua uaorai, te Ngateitei o te Ao Katoa e Pini Ua Ake, i te na ko anga e: “I na, te akariro nei au i te au mea ravarai ei mea ou.” Kua karanga katoa aia, e: “Ka tata ana: e tuatua-mou oki teianei au tuatua e te pikikaa kore.”​—Apokalupo 21:1, 5.

  Te uianga puapinga maata roa atu koia oki, Te rave ra ainei tatou i te au akatikatikaanga e rauka ai kia manakoia mai ei tau kia riro mai ei tuanga no taua “enua ou” i raro ake i te “rangi ou” ra?



^ ***sjj imene 9 Ko Iehova to Tatou Ariki!***


IMENE 9

Ko Iehova to Tatou Ariki!


(Salamo 97:1)


	1. Re-ka-re-ka i-a Ie-ho-va,

a-ka-ki-te te ra-ngi to-na ka-kā.

Ka i-me-ne ta-tou ki te A-tu-a mou,

no te au mea ta-na i ra-ve.

(RIPITI)

Ma-e-va te ra-ngi e to te e-nu-a:

Ko Ie-ho-va te A-ri-ki mou!

Ma-e-va te ra-ngi e to te e-nu-a:

Ko Ie-ho-va te A-ri-ki mou!





	2. To-na ka-kā e a-ka-ki-te

ki to te au pa e-nu-a ra-va-rai.

Ko Ie-ho-va to ta-tou A-tu-a o-ra;

a-ka-nga-tei-tei I-a-i-a.

(RIPITI)

Ma-e-va te ra-ngi e to te e-nu-a:

Ko Ie-ho-va te A-ri-ki mou!

Ma-e-va te ra-ngi e to te e-nu-a:

Ko Ie-ho-va te A-ri-ki mou!





	3. Kua ti-na-mou ta-na tu-ta-ra.

A-ka-te-ro-no Ai-aʼi ta-na Ta-ma;

ki-a ta-a-ka-mā i te au a-tu-a.

No Ie-ho-va ’na-ke te ka-kā.

(RIPITI)

Ma-e-va te ra-ngi e to te e-nu-a:

Ko Ie-ho-va te A-ri-ki mou!

Ma-e-va te ra-ngi e to te e-nu-a:

Ko Ie-ho-va te A-ri-ki mou!









(Akara katoa ia 1 Para. 16:9; Sala. 68:20; 97:6, 7.)

















^ ***sjj imene 18 Akameitakianga no te Oko***


IMENE 18

Akameitakianga no te Oko


(Luka 22:20)


	1. E Ie-ho-va tei mu-a

ma-tou ia Ko-e.

To a-ro-a ma-a-ta

ku-a ki-te ma-tou.

O-ro-nga Koe to Ta-mai-ti

no ma-tou nei;

tei ma-a-ta ro-a-tu

i te au a-ti-nga.

(RIPITI)

O-ro-nga i to-na o-ra,

to-to a-ka-pe-re-pe-re.

A-ka-mei-ta-ki ma-tou

ia Ko-e; mu-tu ko-re.





	2. O-ro-nga u-a Ie-su

ta-na a-ti-nga.

To-na o-ra-a-nga,

no te a-ro-a u-a.

I ma-te ai-a ei o-ra

no ta-tou nei.

Ki-a ko-re te ma-te,

o-ra te ta-nga-ta.

(RIPITI)

O-ro-nga i to-na o-ra,

to-to a-ka-pe-re-pe-re.

A-ka-mei-ta-ki ma-tou

ia Ko-e; mu-tu ko-re.









(Akara katoa ia Ebe. 9:13, 14; 1 Pete. 1:18, 19.)





^ ***mwbr20 Mati kapi 7 Oraanga Kerititiano e te Angaanga Orometua—Au Manako ke Mai***

(Genese 25:27, 28) E tupu atura taua nga tamariki ra: riro aturā Esau ei tangata kite i te arumaki manu, e tangata noo ngangaere; karekā Iakoba e tangata maru ïa, e te noo puakapa. 28 E akaperepere aturā Isaaka ia Esau, no te mea kua kaki aia i te manu nana ra: karekā Rebeka, akaperepere atura aia ia Iakoba ra.

it-1 1242

Iakoba

Ei tuke kia Esau, te tamaiti inangaro roa atu a tona metua tane, e tangata marikoanga kore, kare e noo marie, e te arumaki manu, ko Iakoba, kua karangaia aia ei tangata “maru [Ebe., tam] ïa, e te noo puakapa,” e tangata akono manu ma te irinakiia kia akono i te oraanga ngutuare, e tei akaperepereia e tona metua vaine. (Gene. 25:27, 28) Kua taangaangaia teia tuatua Ebera tam i tetai ngai ke mai i te akakite i te aronga ta te Atua i mareka. Ei akaraanga, “E riri te ta tangata ki te aronga apa kore,” inara akapapu mai a Iehova e ko te tangata maru, “e au oki te openga o te reira tangata.” (Mase. 29:10; Sala. 37:37) Te tangata tiratiratu ko Iobu, “e tangata apa kore [Ebe., tam], e te tiratiratu” aia.—Iobu 1:1, 8; 2:3.



^ ***w19 Peperuare kapi 16-17 Te Tumu Kia Akaari i te tu Akameitaki?***


KARE RATOU I AKAARI ANA I TE TU AKAMEITAKI

11. Tei akaariia ia Ebera 12:16, eaa to Esau tu no te au mea tapu?

11 Ma te maromaroa, kare tetai au tangata i roto i te Pipiria i akaari ana i te tu akameitaki. Ei akaraanga, noatu e kua utuutuia a Esau e te nga metua tei inangaro e tei akangateitei ia Iehova, kare aia i akaari ana i te tu akameitaki no te au mea tapu. (E tatau ia Ebera 12:16.) Akapeea tona tu akameitaki kore te kitea anga? Kua oko rapurapu ua a Esau i tona tika anga mataiapo ki tona teina, ko Iakoba, no tetai kai muramura. (Gene. 25:30-34) I muri mai, kua tataraara tikai a Esau i tana ikianga. Inara kare aia i inangaro ana i tona tika anga mataiapo, no reira kare aia e tau kia kopekope i te ngere anga aia i te reira.





^ ***mwbr20 Mati kapi 8 Oraanga Kerititiano e te Angaanga Orometua—Au Manako ke Mai***

Tama mua, Anaunga mua

Mei taito mai, ka akangateiteiia te tamaiti anau mua i roto i tona ngutuare e koia te ka riro mai ei upoko no te ngutuare. Ka orongaia kiaia e taki rua tuanga i te apinga ravarai a tona metua tane. (Deu. 21:17) Kua noo a Reubena ki te pae ia Iosepha i te tuatau kaikai no te mea koia te tama mua. (Gene. 43:33) Inara kare te Pipiria e akangateitei ua ana i te tama mua i to te tamariki tamaroa anau anga. E oronga putuputuia ana te tuanga mua ki te tamaiti nooanga meitaki e te tiratiratu e kare ki te tama mua.—Gene. 6:10; 1 Para. 1:28; akaaite kia Gene. 11:26, 32; 12:4; akara ia TIKA ANGA MATAIAPO; TUANGA I ROTO I TE KOPU TANGATA.



^ ***mwbr20 Mati kapi 8 Oraanga Kerititiano e te Angaanga Orometua—Au Manako ke Mai***

(Genese 25:31-34) E kua karanga aturā Iakoba, E oko mai koe i taau taoonga mataiapo i tenana. 32 E kua tuatua mairā Esau, I na, kua vaitata au i te mate; eaa oki naku teianei taoonga mataiapo? 33 E kua karanga aturā Iakoba, Ka taputou mai ana i tenana; e kua taputou maira aia kiaia, e kua oko maira i tana taoonga mataiapo, tei ia Iakoba maira. 34 Kua apai aturā Iakoba i te areto e te pipi na Esau; e kua kai iora aia, e kua inu, tu akera aia ki runga, e aere atura: akavaavaa aturā Esau i te taoonga mataiapo ra.

(Ebera 12:16) Ko te tupu ua ake tetai akaturi, e te tangata akono kore i te Atua, mei ia Esau ra, ko tei oko i tana tuanga tama mua i te kai anga kai okotai ra.

w17.12 15 ¶5-7

Au Uianga a te Aronga Tatau

Akara akaou tatou ia Ebera 12:16, te karanga ra: “Ko te tupu ua ake tetai akaturi, e te tangata akono kore i te Atua, mei ia Esau ra, ko tei oko i tana tuanga tama mua i te kai anga kai okotai ra.” Eaa te apiianga i konei?

Kare te apotetoro ko Paulo e tuatua nei no runga i te au tupuna o Iesu. Te raurau nei aia i te au Kerititiano kia ‘akatika ua oki i te ara o to ratou vaevae.’ Ko te ‘ngere aea ratou i te aroa ua o te Atua ra,’ te ka tupu mai me akaturi ratou. (Ebe. 12:12-16) Me rave ratou i te reira, ka aite ratou mei ia Esau rai. Kua riro mai aia ei tangata “akono kore i te Atua,” e kua rave i te mea viivii.

I noo ana a Esau i te tuatau e ko te tane te mea puapinga rava atu, e penei kua oronga ana aia i te akaatinga i tetai taime. (Gene. 8:20, 21; 12:7, 8; Iobu 1:4, 5) Inara ma te manako kore, kua oko a Esau i tona tika anga no tetai kai. Penei kua inangaro aia i te kopae i te takingakino anga tei totouia no te uanga a Aberahama. (Gene. 15:13) Kua akaari katoa mai a Esau i tona tu no te au mea viivii, te akono kore i te Atua, na te akaipoipoanga e rua vaine mei tetai enua ke, tei riro ei mamae ngakau ki tona nga metua. (Gene. 26:34, 35) Tuke a Iakoba kiaia, ko tei akapapu i te akaipoipo i te vaine akamori i te Atua mou!—Gene. 28:6, 7; 29:10-12, 18.



^ ***mwbr20 Mati kapi 8-9 Oraanga Kerititiano e te Angaanga Orometua—Au Manako ke Mai***

(Genese 26:7) E kua ui maira te au tangata no taua ngai ra i tana vaine ra; e kua karanga atura aia, E tuaine aia noku: mataku oki aia kia karanga atu e, E vaine aia naku; ko te taia aea aia e to reira ia Rebeka; e vaine purotu oki aia.

it-2 245 ¶6

Pikikaa

No te mea te akaapa ra te Pipiria i te au tu pikikaa akakoro tikai, kare tona aiteanga e ka anoanoia tetai tangata kia akakite aere i te au mea kare e tau kia kite te tangata. Ako mai a Iesu Karaiti e: “Auraka te mea tapu e apaiia atu na te puaka-aoa, auraka katoa ta kotou poe e titiriia atu na te puaka; ko te takatakaiia aea e to ratou vaevae, ko te ariu mai aea e kakati ia kotou.” (Mata. 7:6) Te tumu teia kare a Iesu i akakite i te au mea pouroa me kore i pau ana i tetai au uianga, ko te apai mai te reira i te kino me raveia i te reira. (Mata. 15:1-6; 21:23-27; Ioa. 7:3-10) Kia manako akapera rai tatou i ta Aberahama, Isaaka, Rahaba, e Elisaia i rave te oronga anga i te au akakite anga tarevake me kore kare i akakite i te tika ki te aronga kare e akamori ana ia Iehova.—Gene. 12:10-19; pene 20; 26:1-10; Iosu. 2:1-6; Iako. 2:25; 2 Ari. 6:11-23.



^ ***mwbr20 Mati kapi 9 Oraanga Kerititiano e te Angaanga Orometua—Au Manako ke Mai***

(Genese 26:1-18) E rokoia iora taua enua ra e te onge, eiaa te onge muatangana i tupu i te tuatau ia Aberahama; e aere aturā Isaaka ki Gerara, ki te ariki o te Philiseti kia Abimeleka. 2 Kua mama maira oki a Iehova kiaia ra, e kua tuatua maira e, Auraka e aere ki raro ki Aiphiti; ka noo ra koe i te enua taku e akakite atu kia koe na: 3 Ka noo tuitarere ua koe i teianei enua, e ei vaitatao oki au ia koe, e ka akameitaki atu au ia koe; e ka oronga atu oki au i teia katoa nei au enua noou, e no toou ra uanga; e ka akatupu au i te taputou i taku i taputou atu ki toou metua kia Aberahama; 4 E ka akamaata au i toou ra uanga mei te etu o te rangi ra, e ka oronga au i teia katoa nei pa enua no toou uanga; e ei toou ra uanga e meitaki ei te pa enua katoa o te ao nei: 5 No te mea, kua akarongo a Aberahama i toku reo, e kua akono i taku ikuanga, e taku au akauenga, e taku au akonoanga, e taku ture. 6 E noo iorā Isaaka i Gerara: 7 E kua ui maira te au tangata no taua ngai ra i tana vaine ra; e kua karanga atura aia, E tuaine aia noku: mataku oki aia kia karanga atu e, E vaine aia naku; ko te taia aea aia e to reira ia Rebeka; e vaine purotu oki aia. 8 E roa akera aia i reira, te akara ua maira taua ariki o te Philiseti ra ko Abimeleka na roto i te māramārama, e i na, kite maira aia ia Isaaka i te aani anga raua ma tana vaine, ma Rebeka. 9 E kua tiki mairā Abimeleka ia Isaaka, e tuatua maira, E vaine tikai naau taua vaine nei; eaa oki koe i tuatua mai ei, E tuaine aia noku? E kua karanga aturā Isaaka kiaia, No te mea, i karanga au e, Ko te mate aea au iaia. 10 E kua tuatua mairā Abimeleka, Eaa koe i peraʼi kia matou nei? e moe uaia oki taau vaine e tetai o te au tangata nei, ara iora matou ia koe i reira. 11 E kua ako aturā Abimeleka i te tangata katoa nona ra, na ko atura, Ko te arapaki ua atu i teianei tangata, e i tana vaine, e taia takiri ïa. 12 Kua tanu iorā Isaaka i taua enua ra, e taki tai anere tana i rauka i te ua okotai i taua mataiti ra: kua akameitaki maira oki a Iehova iaia. 13 E maata atura tana, e tupu ua atura i te maata anga, e riro atura aia ei tangata maata roa: 14 E anana mamoe oki tana, e te anana puaka-toro, e manganui oki te tavini: e kua vareae iora te Philiseti iaia ra. 15 E te au ruavai katoa i koia e te au tavini o tona metua, i te au rā o tona metua o Aberahama ra, na te au Philiseti i akaki, e ki roa akera i te one. 16 E kua tuatua mairā Abimeleka kia Isaaka, E aere ke atu ana koe ia matou; kua maata roa atura oki koe ia matou nei. 17 E mei reira, aere aturā Isaaka, patia iora i te puakapa i te o i Gerara, noo iora i reira. 18 Kua ko akaou iorā Isaaka i te au ruavai, i koia e ratou i te au rā o tona metua o Aberahama ra; kia mate a Aberahama i akakiiaʼi e te Philiseti ra: e tapa iora aia i to te reira au ingoa, mei te au ingoa ta tona metua i tapa ra.



^ ***th kapi 8 Kia Tukatau i te Tatau***


APII 5

Kia Tukatau i te Tatau



1 Timoteo 4:13

MANAKO MAATA: Tatau maata i te au tuatua i tataia.

PEEA ME RAVE I TE REIRA:

	  Akapapa meitaki. Akamanako eaa te tumu i tataia ai taau ka tatau. Apiipii akapeea me tatau i te au kupu e akakite ra no runga i tetai manako, kare kia tatau ua i te au kupu tataki tai. Auraka e kapiti mai i taau uaorai tuatua, auraka e taui i te au kupu, tatau i tei tataia. Akara e teiea te au koma, te periota, te uianga e te vai atura.

Pati i tetai taeake kia akarongo mai i taau tatau, e kia akakite mai i te ngai ka anoanoia koe kia akameitaki atu i taau tatau.








	  Kia tano te tuatua anga i te au kupu. Me kare koe e kite akapeea me tuatua i tetai kupu, akarongorongo ki te rekotianga o te reira puka taau ka tatau, me kore e pati i tetai taeake karape i te tatau, kia tauturu mai ia koe.



	  Kia takataka taau tuatua. E tuatua takataka i te au kupu, kia tu toou katu ki runga eiaa e piko ki raro, amama meitaki i toou vaa kia takataka taau tatau. Tauta ua atu rai i te akamaata atu i toou karape i te tatau.

Auraka e tuatua tataki tai i te au reta i roto i te au kupu, mari ra e tuatua i te reira mei taau rai e tuatua ua ana i te au rā.















^ ***th kapi 6 Ui i te au Uianga***


APII 3

Ui i te au Uianga



Mataio 16:13-16

MANAKO MAATA: Ui i te au uianga te ka akakeu i te tangata kia akarongo mai kia koe, kia kimi ratou eaa te pauanga e eaa te au apiianga puapinga.

PEEA ME RAVE I TE REIRA:

	  Akakeu i te ngakau o te tangata kia akarongo mai. Ui i te au uianga kia akamanako te tangata i te pauanga me kore kia inangaro ratou i te kite eaa te pauanga.



	  Akamārama i taau tumu manako. Akamārama i te apiianga i roto i te manako taau e uriuri ra. Ui i te au uianga kia kite ratou e kia mārama i te katoa anga o te manako.



	  Akakite eaa te au manako puapinga. Ui i tetai uianga i mua ake ka akamārama ai koe i tetai manako. Ui akaou i tetai uianga me oti ia koe i te akamārama i te reira. Me taopenga i taau tuanga apii, ui akaou i tetai uianga.

Me oti ia koe te tatau i tetai irava, ui i te uianga kia kiteaia eaa te manako maata i roto i te irava.













ROTO I TE ANGAANGA TUTU AERE


Ui ki te tangata taau e tuatua ra, kia akakite mai i tona manako no runga i ta korua e uriuri ra. Akarongo meitaki i tana pauanga. Akamanako meitaki eaa te taime tano, me kore akapeea koe me ui i tetai uianga.







^ ***th kapi 18 Apii ma te Manako Papu***


APII 15

Apii ma te Manako Papu



1 Tesalonia 1:5

MANAKO MAATA: Akaari i toou irinaki e ko taau e tuatua ra ko te tuatua mou ïa, e e mea puapinga te reira.

PEEA ME RAVE I TE REIRA:

	  Akapapa meitaki. Tatau e oti akamanako marie kia mārama koe eaa te au manako puapinga, e eaa te au irava te ka turu mai i taau ka uriuri. Tauta i te akamārama i te reira au manako puapinga na roto i te au tuatua kare e ngata i te māramaia. Akamanako akapeea te reira me tauturu i te katoatoa. Pure no te tauturu a te vaerua tapu.

Ia koe e akapapa ra, e tuatua mei te tu e tei ko koe i te uipaanga. Ei reira e mou ngakau ei ia koe te au manako taau ka akamārama, e ka riro katoa ei akameitaki atu i toou karape i te apii i tetai ke.








	  Taangaanga i te au tuatua ei akaari mai e kua papu ia koe taau e tuatua ra. Eiaa e tatau ua mai i te au tuatua i tataia i runga i te pepa, taangaanga i taau uaorai tuatua. Tuatua na roto i toou uaorai reo, ei reira e papu ei ia koe eaa taau e apii ra ki te katoatoa.



	  Tuatua na roto i te tu maru. Kia akapapu koe e ka rongo meitaki mai te katoatoa ia koe. Me ka tau, akara ki te katoatoa e akarongo maira i taau apiianga.

Auraka e akariri, te māro i te tangata, e te manako e ko taau e tuatua ra ko te tika openga ïa. Noatu e te tuatua ra koe mei roto mai i toou ngakau, akamanako i te tangata. Tuatua na roto i te tu maru.















^ ***sjj imene 78 Apii Atu i te Tuatua a te Atua***


IMENE 78

Apii Atu i te Tuatua a te Atua


(Angaanga 18:11)


	1. Ma-tao-ra te a-pi-i te

Tua-tu-a te Atu-a.

Mea u-me-re ai-te ko-re

to-na pu-a-pi-nga.

A-ruʼi to Ie-su a-ro-a

me a-pii e-tai ke;

rau-ka te pi-ri-a-nga mou

ma te Atu-a Ie-ho-va.



	2. Me a-pi-i a-tu i te

Tu-a-tu-a Ta-pu,

e a-ka-a-ta mai ta-tou

to Ie-ho-va au tu.

E ki-mi ma-ri-e i te

tua-tu-a mei-ta-ki.

A-pi-i a-tu i e-tai ke

e ta-tou ka-to-a.



	3. O-mai Ie-ho-va i ta-na

Tu-a-tu-a Ta-pu.

E tu-a-tu-a mou ta-na;

i-ri-na-ki ta-tou.

Me pa-ti tau-tu-ru ta-tou

ka a-riu mai Ai-a.

Me a-ro-a ta-touʼi e-tai ke

ka pe-ra rai ra-tou!







(Akara katoa ia Sala. 119:97; 2 Timo. 4:2; Tito 2:7; 1 Ioa. 5:14.)





^ ***mwb19 Mati kapi 7 Taangaanga i te au Vitio ei Apii i Taau Tangata Apii Pipiria***


ORAANGA KERITITIANO

Taangaanga i te au Vitio ei Apii i Taau Tangata Apii Pipiria



E reka ana te tangata i te akara vitio e te tutu e ka tauturu te reira ia ratou kia mārama e kia akamaara i te au apiianga. Kua taangaanga to tatou Orometua Maata ko Iehova i teia ravenga no te apii i te au apiianga puapinga. (Gene. 15:5; Iere. 18:1-6) Pera katoa te Puapii Maata ko Iesu. (Mata. 18:2-6; 22:19-21) Tetai ravenga e puapingaia nei i te au mataiti i aereia mai, ko te vitio. E taangaanga ana koe i te vitio no te apii i taau tangata apii Pipiria?

Kua akapapaia e tai ngauru au vitio no te tauturu ia tatou i te apii i te au apiianga mei roto i te poroutia Nuti Meitaki no ko i te Atua! Te au manako maata i roto i te vitio, kua aite rai te reira ki te au uianga tei akatouia i roto i teia poroutia. I roto i te digital version o te poroutia i runga i te jw.org, e au akamaara anga tetai i te taime tau no te akaari i te vitio. Kapiti katoa mai, tetai au vitio ei turu i te reira tuanga i roto i te au Apinga Apii.

Te uriuri ra ainei koe i tetai tumu manako mei roto i te Pipiria te ngata ra i taau tangata apii Pipiria i te mārama? Me kore te na roto ra ainei aia i tetai manamanata? Kimi i te au vitio i runga i te jw.org® e pera te JW Broadcasting® te ka tauturu iaia. Penei e akara korua i tetai vitio e oti e uriuri i te reira.

I te au marama, e maata te au vitio ou e maaniia ana. Ia koe e akara ra i te reira, akamanako akapeea koe me taangaanga i te reira me apii koe i tetai ke.



AU VITIO TE AKAARIIA RA MEI ROTO I TE POROUTIA NUTI MEITAKI


	Apii 2

E Ingoa Ainei to te Atua?



	Apii 3

Naai i Tata i te Pipiria?



	Akapeea Tatou e Papu ei e te Tika ra te Pipiria?



	Apii 4

Eaa a Iesu i Mate Ei?



	Apii 5

Eaa ra te Atua i Anga ai i te Enua Nei?



	Apii 6

Eaa ra te Turanga o Tei Mate?



	Apii 7

Eaa te Patireia o te Atua?



	Apii 8

Eaa ra te Atua i Akatika ai i te Mamae Kia Tupu?



	Apii 10

Te Āriki ra Ainei te Atua i te au tu Akamorianga Katoatoa?



	Apii 12

Te Akarongo Maira Ainei te Atua i te au Pure Ravarai?











^ ***kp kapi 20-21 Na Te Akarongo Anga i Akaoraia ai to Ratou Oraanga***

Na Te Akarongo Anga i Akaoraia ai to Ratou Oraanga

KUA oronga takere mai a Iesu Karaiti i te akamatakite anga no te openga o te akatereanga o te au mea o te ngati Iuda te vaira i te iero i Ierusalema. Kare aia i oronga mai ana i te ra e aea te reira e tupu mai ei. Inara kua akataka mai aia i te au tupuanga te ka taki atu ki to te reira akapouanga. Kua raurau aia i tana au pipi kia vai matakite ua atu e kia akaatea mai mei te ngai kino ra.

Kua akakite mai a Iesu e: “Kia akara ra kotou ia Ierusalema i te takako angaia e te au nuku, kua vaitata rava tona pou i reira, kia kite mai kotou.” Kua karanga katoa aia e: “Kia akara atu kotou i te mea rikiriki e taneaʼi ra . . . i te tu anga i te ngai-tapu ra. . . . Te aronga e noo i Iudea ra, ka oro ratou ki te maunga i reira.” Kua raurau a Iesu i tana au pipi e auraka e oki akaou atu i te rave mai i te au apinga materia. E mea rapurapuia te oro anga kia akaoraia mai to ratou oraanga.​—Luka 21:20, 21; Mataio 24:15, 16.

E rauka ai i te akakore i te meameaau akaroaia, na Cestius Gallus i arataki i te vaeau o Roma kia tamaki atu ia Ierusalema i te 66 T.N. Kua tomo katoa atu aia ki roto i te oire e kua takapini atura i te iero. Kua koropiniia te oire e te oripu ua. Ko te aronga tei vai matakite ana kua kite atura e te vaitata maira te tumatetenga. Inara ka rauka ainei i te oro atu? Kare i tapapaia, kua akaatea atu a Cestius Gallus i tona au nuku vaeau. Kua arumaki atura te aronga meameaau o te ngati Iuda ia ratou. Ko teia tikai te tuatau kia oro mei Ierusalema mai e ia Iudea katoa!

I tera mai mataiti, kua oki mai te au vaeau Roma i raro ake ia Vespasian e tana tamaiti ko Titus. Kua koropiniia te enua katoa i roto i te tamaki. Akamata anga i te 70 T.N., kua patu te au Roma i tetai au punanga rakau keokeo tei takapini ia Ierusalema. Kua arai pouroaia te mataara no te oro anga. (Luka 19:43, 44) Kua ta te au tangata i roto i te oire i tetai e tetai. Te toenga o te au tangata ra penei kua tamateia e te au Roma me kare kua apainaia atu ki roto i te tu tuikaa. Kua takore takiriia te oire e tona iero. Kia tau ki ta te tangata tata tuatua enua ngati Iuda ko Josephus o te anere mataiti mua, kua tere atu i te mirioni ngati Iuda tei mamae e tei mate. Kare taua iero i patu akaouia.

Naringa te au Kerititiano i noo ua atu ki roto ia Ierusalema i te 70 T.N., kua tamateia rai ratou me kare kua akatuikaaia ma te katoatoa i reira. Inara, kua ripoti mai te au tata tuatua enua taito e kua akarongo te au Kerititiano i te akamatakite anga tu-Atua e kua oro atu mei Ierusalema mai e ia Iudea katoa ki te au maunga i te tua itinga o te Kauvai Ioridana. Kua noo etai papaki ki Pela, i te enua i Perea. Kua akaruke ratou ia Iudea e kare i oki akaou atu. Na te akarongo anga ki ta Iesu akamatakite anga kua akaoraia mai to ratou oraanga.

Ka Akarongo Ainei Tikai Koe ki te Au Akamatakite Anga no ko mai i te Au Tumu Irinaki Meitakiia?

I muri ake i te akarongo anga no runga i te au akamatakite anga e manganui kare i tupu ake, te manako ra te au tangata e manganui i te au akamatakite anga katoatoa e e mea puapinga kore ua. Inara, te akarongo anga ki te au akamatakite anga penei ka akaoraia mai toou oraanga.

I Tinito i te 1975, kua orongaia te au akamatakite anga e ka tupu mai tetai ngaruerue enua. Kua rave te aronga opita i te angaanga. Kua ariu mai te au tangata. E manganui te au tauatini o te au oraanga tei akaoraia mai.

I roto ia Aperira 1991 i te Piripine, kua ripoti mai te au tangata o te vira i runga i te au ngai tariva o te Maunga Pinatubo e te pupui ua maira te auai e te reu mei te maunga. I muri ake i te akarakara anga i te turanga e rua marama ra, kua akamatakite atu te Philippine Institute of Volcanology and Seismology i te tumatetenga te vaitata maira. Ma te viviki, kua akaateaia atu mei te ngauru te tauatini o te au tangata mei te reira ngai. I te akamataanga ia Tiunu 15, ma tetai aruaruanga ririnui, tere atu i te varu kupiti kiro mita o te apinga tei akapueurikirikiia e kua titiriia atu ki te rangi e kua topa maira ki te tua i uta. Na te akarongo anga e tauatini ua atu au oraanga tei akaoraia mai.

Te akamatakite maira te Pipiria i te openga o teia akatereanga o te au mea. Te noo nei tatou i teianei i roto i te tuatau openga. Te vaitata maira te openga, te vai matakite ua atura ainei koe? Te rave ra ainei koe i te angaanga kia akaatea mai mei roto i te ngai kino ra? Ma te manako rapurapu, te akamatakite ra ainei koe i tetai ke kia rave i te reira?

[Tutu i te kapi 20]

Na te akarongo anga ki te akamatakite anga i akaoraia ai te au oraanga o te manganui i te pupui mai anga te Maunga Pinatubo i te reu o te maunga ka

[Tutu i te kapi 21]

Kua akaoraia mai te au oraanga o te au Kerititiano tei akarongo ki ta Iesu akamatakite anga i te akapouia anga a Ierusalema i te 70 T.N.



^ ***sjj imene 107 Akaraanga no te Aroa o te Atua***


IMENE 107

Akaraanga no te Aroa o te Atua


(1 Ioane 4:19)


	1. Ie-ho-va to ta-tou a-ka-ra-a-nga

no te a-ro-a mou.

A-pi-i mai Ie-ho-va i-a ta-tou

kia a-ro-a mei Ia-ia rai.

O-ro-nga mai i ta-na Ta-ma-i-ti,

ei a-ka-ko-re i ta ta-tou a-ra.

A-kai-ro no to-na a-ro-a u-a.

Tei-a ti-kai, te a-ro-a mou!



	2. Me a-ru ta-tou to-na a-ra-ta-a

no te a-ro-a mou;

a-ka-tu-pu i te nga-kau tau-tu-ru

i te au tae-a-ke ka-toa.

A-ka-a-ri i te a-ro-a mo-u

no te A-tu-a e te au tae-a-ke.

A-ka-ko-re i to ra-tou au a-pa.

A-ro-a mou no te tae-a-ke!



	3. Ta-o-ko-ta-i te a-ro-a mo-u

ia ta-tou ka-to-a.

I-na-nga-ro te A-tu-a ia ta-tou

ki-a a-ro-a u-a rai;

a-kai-ro no to-na i-ti ta-nga-ta.

Na ta-na Tu-a-tua Ta-pu e to-na

vae-ru-a ta-pu i ta-mā ia ta-tou.

Ko Ie-ho-va te a-ro-a mou!







(Akara katoa ia Roma 12:10; Ephe. 4:3; 2 Pete. 1:7.)














^ ***sjj imene 10 Akapaapaa i to Tatou Atua ia Iehova!***


IMENE 10

Akapaapaa i to Tatou Atua ia Iehova!


(Salamo 145:12)


	1. Pa-a-paa i te A-tu-a!

A-ka-ki-te to-na i-ngoa!

To-na rā, ku-a vai-ta-ta,

ki-a a-riu mai te ta-nga-ta.

Tei-a to Ie-ho-va tai-me ki-a

tu-ta-ra ta-na Ta-mai-ti.

Kia ki-te to te ao te ka-re-re,

ta-na a-ka-mei-ta-ki-anga!

(RIPITI)

Pa-a-paa i te A-tu-a!

A-ka-ki-te i to-na ka-kā!





	2. Pa-a-paa i te A-tu-a!

I-me-neʼi to-na i-ngo-a!

Te nga-kau a-ka-mei-ta-ki,

a-ka-ki-te i to-na ka-kā.

Me-ka-me-ka nga-tei-tei Ie-ho-va,

tu ma-rū e te mei-ta-ki.

Me-tu-a a-ro-a e te ta-ngi;

ro-ngo mai ta ta-tou pu-re.

(RIPITI)

Pa-a-paa i te A-tu-a!

A-ka-ki-te i to-na ka-kā!









(Akara katoa ia Sala. 89:27; 105:1; Iere. 33:11.)





^ ***w04 4/15 kapi 11 Rebeka—E Vaine Tu-atua no te Angaanga Maroiroi***

Kare te Pipiria i akakite mai ana me kua kite a Isaaka e ka tavini a Esau ia Iakoba. Noatu te tu, kua kite a Rebeka e Iakoba e tei iaia te akameitakianga. Kua viviki a Rebeka i te rave i te angaanga i te akarongo anga e te akakoro ra a Isaaka i te akameitaki ia Esau me apai aia i te mereki kai kiko manu ki tona metua tane. Te tu papu e te maroiroi tei akatutu iaia i tona mapu anga kare i ngaro ke mei iaia. Kua ‘akaue’ aia ia Iakoba kia apai mai kiaia e rua nga puakanio ou. Ka akapapa aia i tetai mereki kai e reka ana tana tane. I reira ka maani a Iakoba iaia e ko Esau kia rauka iaia te akameitakianga. Kua patoi a Iakoba. E mea papu ka kite mai tona metua tane i te pikikaa e ka taumaa iaia! Kua maro a Rebeka: “Ei runga iaku taua taumaa naau ra, e taku tamaiti” i tuatua ua atu ei aia. I reira kua maani aia i te mereki kai, kua akakakau akavareia Iakoba, e kua tuku atu iaia ki tana tane.​—Genese 27:1-17.

Eaa ra a Rebeka i rave akapera ei kare i akakiteia mai. E manganui te patoi ra i tana angaanga, inara kare te Pipiria, kare katoa a Isaaka i te kite anga e kua rauka ia Iakoba te akameitakianga. Kareka ra, kua akamaata atu a Isaaka i te reira. (Genese 27:29; 28:3, 4) Kua kite a Rebeka e eaa ta Iehova i taputou no runga i tana nga tamaroa. E no reira kua rave aia i te akapapu e kia rauka ia Iakoba te akameitakianga tei tau nona ra. Kua tau tikai teia ki to Iehova anoano.​—Roma 9:6-13.



^ ***w07 10/1 kapi 31 Au Uianga a te Aronga Tatau***

Kare te Pipiria i akakite mai i te au mea ravarai no runga i te tumu i akapera ai a Rebeka raua ko Iakoba, inara te akakite maira te reira e i tupu poitirere ua mai taua turanga ra. E akara katoa tatou e kare te Tuatua a te Atua i akatika ana e kare i akaapa ana i ta Rebeka raua ko Iakoba i rave, no reira kare teia e akanoo ra i tetai akaraanga no te pikipikikaa e te akavare. Te oronga maira ra te Pipiria i te akakiteanga no runga i teia turanga.

Te mea mua, te akataka meitaki maira te papaanga e e tikaanga rai to Iakoba ki te akameitakianga a tona metua; kare o Esau tikaanga. I muao, kua oko mai a Iakoba kia tau i te ture i te taoonga mataiapo mei tona tuakana maanga tu auau, e tei oko i te reira no te kai ua nei ei akamerengo i tona pongi. Kua ‘akavaavaa a Esau i tona taoonga mataiapo.’ (Genese 25:29-34) No reira i te aere anga ki tona metua, te umuumu ra a Iakoba i tetai akameitakianga e tikaanga tikai tona ki te reira.



^ ***mwbr20 Mati kapi 10-11 Oraanga Kerititiano e te Angaanga Orometua—Au Manako ke Mai***

(Genese 27:27-29) E kua akavaitata atura aia kiaia, e ongi atura: e kite akerā Isaaka i te aunga o tona kakau, kua akameitaki maira aia iaia, na ko maira, I na, mei te aunga o te kainga i akameitakiia e Iehova ra, te aunga o taku tamaiti nei: 28 Kia oronga mai te Atua i te au no te rangi mai kia koe, e te meitaki o te enua nei, kia maata oki te sitona, e te wina: 29 Kia kauraro mai te au iti-tangata kia koe, e kia tupou mai te pa enua kia koe; ei pu koe ki rungao i toou au taeake, e kia tatomo mai te tamariki a to metua vaine kia koe. Ko te taumaa mai ia koe ra, kia taumaa katoaia aia; e ko te akameitaki ia koe ra, kia akameitaki katoaia mai aia.

it-1 341 ¶6

Akameitakianga

I te tuatau taito, e akameitaki ana te metua tane i tana au tamaroa i mua ake ka mate ei aia. E angaanga puapinga tikai te reira. Akameitaki a Isaaka ia Iakoba, ma te manako e ko te tama mua teia ko Esau. Oronga a Isaaka i tana akameitakianga kia Iakoba, kare ki tona tuakana kia Esau, kare e ekoko kua pati aia kia Iehova kia āriki i te reira, no te mea kua ruaine a Isaaka e kua poepoe tona mata. (Gene. 27:1-4, 23-29; 28:1, 6; Ebe. 11:20; 12:16, 17) Muri mai kua akapapu e kua akamaata a Isaaka i tana akameitakianga. (Gene. 28:1-4) Mua ake ka mate ei a Iakoba, akameitaki aia i te nga tamaroa a Iosepha na mua, e oti aru mai tana uaorai au tamaroa. (Gene. 48:9, 20; 49:1-28; Ebe. 11:21) Pera katoa rai a Mose, mua ake ka mate ei aia, akameitaki aia i te iti tangata Iseraela katoatoa. (Deu. 33:1) I teia atianga katoatoa, kua totouia ta ratou i rave. Tetai atianga, me orongaia te akameitakianga, ka tuku te tangata e oronga ra i te akameitakianga i tona rima ki runga i te upoko o te tangata tana ka oronga atu.—Gene. 48:13, 14.



^ ***w06 4/15 kapi 6 Te Au Taviri no te Komunikeiti Anga ki Toou Tokorua***

Kua akatupu ainei a Isaaka raua ko Rebeka i te au tu karape no te komunikeitianga meitaki? I muri ake te akaipoipoanga ta raua tamaiti ko Esau i nga tamaine e rua a Heta, kua tupu mai tetai manamanata kino roa atu ki te ngutuare. E “kua karanga aturā” a Rebeka kia Isaaka e: “Kua potopoto rava toku aʼo, i nga tamaine a Heta nei: kia rave a Iakoba [ta raua tama openga] i te vaine no te au tamaine a Heta . . . , eaa naku te ora?” (Genese 26:34; 27:46) Te taka meitaki ra, kua komunikeiti atu aia i tona manako na roto i te au akatakaanga papu.

Kua akakite atu a Isaaka kia Iakoba, to Esau maanga ra, e auraka e akaipoipo i tetai vaine no roto mai i te au tamaine a Kanaana. (Genese 28:1, 2) Kua akakite rai a Rebeka i tona manako. Kua komunikeiti puapinga tikai teia nga tokorua no runga i te au tumu te ka tamamae ngakau tikai i te pamiri, te oronga anga mai i tetai akaraanga meitaki no tatou i teia tuatau. Inara, akapeea ra, me kare nga tokorua e ariki ana i te manako? Eaa te ka raveia?



^ ***w04 1/15 kapi 28 para. 5 Au Manako Maata mei te Puka o Genese—II***

28:12, 13​—Eaa te tumu maata no te moemoea a Iakoba no te “atamoa” ra? Ko teia “atamoa” e akaraanga mei te ara kakenga toka rai te akakite maira e e pirianga manako tetai i rotopu i te enua e te rangi ra. Te kake anga e te eke mai anga te au angera a te Atua te akaari maira te reira i te angaanga a te au angera i rotopu ia Iehova e te tangata nei tei mareka ra aia.​—Ioane 1:51.



^ ***mwbr20 Mati kapi 12-13 Oraanga Kerititiano e te Angaanga Orometua—Au Manako ke Mai***

(Genese 27:1-23) E ruaine akerā Isaaka, e aveave akera tona mata, kare i kite kia akara, e kua karanga atura aia ki tana tama mua kia Esau, na ko atura kiaia, E taku tamaiti. Kua tuatua maira aia kiaia, Teia au. 2 Kua karanga atura aia, I na, kua ruaine au, kare au e kite i te rā e mate ei au: 3 E tenana, teia taku tuatua kia koe, e rave koe i to taoonga ra, i te pia kakao, e te ana naau, e aere koe ki te ngangaere, e kimi i te manu naku; 4 Ka rave ei i te kai kakara naku, taku e kaki nei, ka apai mai ei kiaku nei, kia kai au; kia akameitaki atu au iakoe, ka mate atu ei au. 5 Te akarongo rā Rebeka ia Isaaka, i te tuatua anga atu ki tana tamaiti, kia Esau. E aere aturā Esau ki te ngangaere e kimi i te manu, e e apai mai. 6 E kua karanga aturā Rebeka ki tana tamaiti kia Iakobā, na ko atura, Ina, i akarongo atura au i to metua, i te tuatua anga atu ki toou tuakana kia Esau, i te na ko anga atu e, 7 E apai mai i te manu, e rave i te kai kakara naku, kia kai au, e kia akameitaki atu au ia koe ki mua i te aroaro o Iehova, ka mate atu ei au. 8 E tenana, e taku tamaiti, e akarongo mai koe i toku reo, i taku e akaue atu kia koe: 9 E tiki koe, e rave mai i e rua punua puaka-nio meitaki, no roto i te anana akera; e naku e rave ei kai kakara na to metua, tana e kaki ra: 10 E naau e apai ki to metua ra, kia kai aia, e kai akameitaki mai aia ia koe, ka mate atu ei aia. 11 Kua tuatua mairā Iakoba ki tona metua vaine kia Rebeka, I na oki, taku tuakana ko Esau, e tangata uruuru ïa, e e tangata amore oki au: 12 E riro paa toku metua i te aa mai iaku, e ka riro au mei te pikikaa iaia; ko te taumaa te ka rauka iaku i reira, kare te akameitaki. 13 Kua karanga atura tona metua vaine kiaia, Ei runga iaku taua taumaa naau ra, e taku tamaiti; e akarongo ua mai koe i toku reo, e tiki koe, e apai mai kiaku nei. 14 Aere atura aia e tiki, e kua apai maira ki tona metua vaine ra; e kua rave iora te metua vaine nona ra i te kai kakara, ta tona metua tane e kaki ra. 15 Kua rave iorā Rebeka i te kakau meitaki o tana tama mua o Esau, tei iaia taua kakau ra tei roto i te are, e kua akakakau atura i tana tamaiti openga ra ia Iakoba ki te reira ra: 16 E kua vaî atura i tona rima, e te ngai mania o tona kaki, ki te kiri o nga punua puaka-nio ra: 17 Kua tuku atura aia i taua kai kakara ra, e te areto, tana i rave ra, ki te rima o tana tamaiti o Iakoba. 18 E kua aere atura aia ki tona metua tane ra, na ko atura, E taku metua e. Kua tuatua maira aia, Teia au; koai koe, e taku tamaiti? 19 Kua karanga aturā Iakoba ki tona metua tane, Ko au ko taau tama mua ra ko Esau; kua rave oki au i taau i akaue mai iaku ra; teia taku tuatua, ka noo tu ua mai koe ki runga, e kai i taku manu, kia akameitaki mai koe iaku nei. 20 Kua tuatua mairā Isaaka ki tana tamaiti, I akapeea tikai i rauka vave ei ia koe, e taku tamaiti? Kua karanga atura aia, No te mea, na te Atua noou ra, na Iehova, i apai mai kiaku. 21 Kua tuatua mairā Isaaka kia Iakoba, e Akavaitata mai ana koe, e taku tamaiti, kia aa au ia koe, ko taku tamaiti tikai ainei koe ko Esau, me kare. 22 Kua akavaitata aturā Iakoba ki tona metua kia Isaaka; e kua aa maira aia iaia, na ko maira, Ko te reo ra, e reo ïa no Iakoba, kareka te rima, e rima ïa no Esau. 23 Kare akerai aia i kite iaia, no te mea e rima uruuru tona, mei te rima o tona tuakana o Esau: e kua akameitaki maira aia iaia.



^ ***th kapi 5 Tuatua na Roto i te tu Akangateitei***


APII 2

Tuatua na Roto i te tu Akangateitei



2 Korinetia 2:17

MANAKO MAATA: E tuatua na roto i te tu ka viviki te tangata i te mārama e te kite i toou manako no runga i taau karere.

PEEA ME RAVE I TE REIRA:

	  Akapapa meitaki ma te pure. Pure kia Iehova kia tauturu mai ia koe kia akamou i te manako ki runga i taau karere. Akanoo i te au manako taau ka inangaro i te uriuri. Akamārama i te reira na roto i taau uaorai tuatua, eiaa e tatau ua mai i tei tataia.

Me ka tatau koe i tetai irava me kore e manako no roto i tetai puka, tauta kia mārama koe i te aerenga manako, kia takataka taau tatauanga. Me ka tatau ra koe i te manako o tetai tangata i tataia, e tatau i te reira na roto i te tu ka akakeuia te ngakau o tetai ke.








	  Tuatua ma te ngakau katoa. Akamanako i te tumu i anoanoia ai kia kite tetai ke i taau karere. Akamou i te manako ki runga ia ratou. Ka rauka i reira ia koe te akaari i te tu inangaro e te maoraora na roto i te mata katakata, te akatutuanga a toou rima, e me tu koe i mua i te paata.

E tuatua na roto i te tu akangateitei. Akaari i te reira tu na roto i taau tuatua, kia takataka te reira, e kia tano te aerenga tuatua.








	  Akara i te katoatoa. Akara i te au tangata e akarongo maira ia koe. Me oronga koe i tetai ako, akara ki tetai tangata na mua e oti akara akaou ki tetai tangata ke, eiaa e kanakana i te mata.










^ ***th kapi 9 Akataka i te Apiianga i Roto i te Irava***


APII 6

Akataka i te Apiianga i Roto i te Irava



Angaanga 17:2, 3

MANAKO MAATA: Auraka e tatau ua i tetai irava e oti neke atu ki tetai manako ke. Akapapu e kua mārama te tangata eaa te manako maata i roto i te irava e te manako taau e inangaro ra ia ratou kia kite.

PEEA ME RAVE I TE REIRA:

	  Iki i te au kupu te ka turu i taau tumu manako. Me oti ia koe te tatau i tetai irava, akaira i te au kupu te ka turu i taau tumu manako. Ka rauka ia koe te rave i te reira na te taiku akaouanga i te reira au kupu, me kore, ui i tetai uianga kia akamanako te tangata eaa te au kupu puapinga.

Me e tuke ke te au tuatua taau ka taangaanga ei akamārama i te manako i roto i te irava, akapapu e ka mārama rai te tangata i taau tumu manako.








	  Akataka eaa te au manako maata. Me ka anoanoia koe kia tatau i tetai irava, akamārama eaa te apiianga i reira e turu ra i taau tumu manako.

Ia koe e akamārama ra i tetai irava, e akatuera ua i taau Pipiria. Me pera koe, ka akatuera rai te katoatoa i ta ratou Pipiria, e ka kite ratou eaa taau e akamārama ra.








	  Akamārama eaa te apiianga. Eiaa e tuatua i tetai au manako kare e turu ana i taau e uriuri ra. Akamanako eaa ta te tangata i mārama no runga i taau tumu manako, me kore i taau manako maata. Ka rauka i reira ia koe te kimi eaa atu tetai au ravenga ei akamārama meitaki i taau tumu manako.










^ ***jl apii 17 Akapeea te au Akaaere Kotinga me Tauturu ia Matou?***


APII 17

Akapeea te au Akaaere Kotinga me Tauturu ia Matou?



Kua taiku putuputu mai te au Tuatua Tapu Ereni Kerititiano ia Banaba raua ko te apotetoro ko Paulo. Kua tavini ana teia nga tangata ei nga akaaere tutaka, te atoro anga i te au putuputuanga mua. No teea ra? No to raua inangaro i te kite i te turanga o to raua au taeake pae vaerua. Kua karanga a Paulo e ka inangaro aia i te ‘oki ki te au taeake’ i te akara e te akapeea maira ratou. Kua inangaro aia i te teretere atu mei tetai au anere kiro mita i te akaketaketa atu ia ratou. (Angaanga 15:36) Ko te inangaro tera o to matou au akaaere tutaka i teia tuatau.

Akamaroiroi mai ratou ia matou. E takapini ana tetai akaaere kotinga i te atoro mei tetai 20 au putuputuanga, te akapou anga e tai epetoma ki te putuputuanga tataki tai e rua taime i te mataiti. Te puapinga maataia nei matou mei te au akaraanga maroiroi a teia au taeake e ta ratou vaine, me kua akaipoipo ratou. Te tauta ra ratou kia kite meitaki i te au mapu e te aronga pakarikari, e te inangaro ra ratou i te piri mai ki ta matou angaanga tutuanga e te au apii Pipiria. E uipa kapiti ana teia au akaaere ki te aronga pakari, te akaketaketa anga ia matou, e te oronga mai anga i te au tuatua akamaroiroianga i ko i te au uipaanga e te au akaputuputuanga.—Angaanga 15:35.

Akaari ra ratou i te inangaro ki te katoatoa. Te manako tikai maira te au akaaere kotinga i te turanga pae vaerua o te au putuputuanga. Ka aravei ratou i te aronga pakari e te au tavini orometua i te akara e me te tupu meitaki ra te au mea, e kia oronga atu i te tauturu tau no te rave anga i te au apainga. Ka tauturu ratou i te au painia kia puapingaia i roto i ta ratou angaanga orometua, e e mataora ana ratou i te kite i te aronga ou e te akarongo atu no runga i to ratou turanga pae vaerua. Te oronga puareinga maira teia au taeake ia ratou ei ‘au oa tauturu no matou.’ (2 Korinetia 8:23) Kia aru tatou i to ratou tu akarongo e te tu tiratiratu ki te Atua.—Ebera 13:7.

	  Eaa te akakoroanga i atoro ei te au akaaere kotinga i te au putuputuanga?



	  Akapeea koe e puapingaia ai mei ta ratou atoro anga?







KIMI MAATA ATU


Tata ki runga i taau karena i te au ra ka atoro akaou mai te akaaere kotinga i taau putuputuanga kia tae atu koe ki tana au akoanga i ko i te Are Uipaanga Patireia. Me ka inangaro koe iaia me kore i tana vaine kia piri mai ki taau apii Pipiria i taua epetoma ra kia akamatau atu koe kia raua, e e akakite atu ki toou puapii.







^ ***th kapi 14 Te tu Oraora***


APII 11

Te tu Oraora



Roma 12:11

MANAKO MAATA: Akakeu i te tangata na te tuatua anga na roto i te tu tukatau.

PEEA ME RAVE I TE REIRA:

	  Kia akakeu katoaia toou ngakau e taau karere. Me akapapa koe no taau tuanga apii, akamanako meitaki i te puapinga o taau karere. Akapapa meitaki i taau ka apii i te tangata, kia rauka ia koe te tuatua no roto mai i toou ngakau.



	  Akamanako i te tangata. Akamanako marie akapeea te tangata e puapingaia ai mei taau ka tatau, me kore mei taau ka apii ia ratou. Akamanako katoa eaa te au ravenga e pakia ai to ratou ngakau i taau karere.



	  Kia oraora taau apii. Tuatua ma te tukatau. Taangaanga i toou rima e toou tutu mata ei akaari i toou manako no runga i taau e apii ra.

Akamaara ra, kia tauiui i te akatutuanga a toou rima e e tumu tau tetai ka rave ei koe i te reira. Kia oraora toou tu me apii koe i te au manako maata, e me te akamaroiroi ra koe i te au taeake. Kia akamaara katoa i te au tangata, no reira eiaa e puai roa toou tu oraora.















^ ***sjj imene 34 Aaere ma te Apa Kore***


IMENE 34

Aaere ma te Apa Kore


(Salamo 26)


	1. E Ie-ho-va, a-ka-va mai ia-ku;

kia ki-teʼi to-ku nei tu ti-ra-ti-ra-tu.

Ma-ki-to-ro ma-ri-e mai ia-ku;

ta-māʼi to-ku nga-kau, to-ku nei ma-na-ko.

(RIPITI)

Ko au nei ra, ka ae-re ma-ri-e

ma te a-pa ko-re, tu-a-tau u-a-tu.





	2. Ka-re au e no-o ki ro-to-pu

te a-ro-nga ki-no, e te pi-ki-ka-a.

Au-ra-ka e ka-pi-ti to-ku nei

o-ra-a-nga ki to te a-ro-nga ki-no.

(RIPITI)

Ko au nei ra, ka ae-re ma-ri-e

ma te a-pa ko-re, tu-a-tau u-a-tu.





	3. A-ka-pe-re-pe-re auʼi to-ou nao,

a-ko-no i ta-au a-ka-mo-ri-a-nga.

Ta-ka-ko au to a-ta-rau ka-kā,

te a-ka-mei-ta-ki a-tu i-a Ko-e.

(RIPITI)

Ko au nei ra, ka ae-re ma-ri-e

ma te a-pa ko-re, tu-a-tau u-a-tu.









(Akara katoa ia Sala. 25:2.)





^ ***kp kapi 22-23 ‘Kare Rava Ratou i Kite’***

‘Kare Rava Ratou i Kite’

TE KOPAE ke anga i te au akamatakite anga ka akatupu mai i te tumatetenga.

Tei rotopu a Darwin, i Autireria, i te au akateateamamao anga no te au tamataoraanga orote i te 1974 i te tangi mai anga te au pu akamatakite anga no tetai uriia te aere maira. Inara kare oki a Darwin i akakinoia ana e te uriia mei etai 30 mataiti. Eaa ra i tupu ei i teianei? Kare te maata anga o te au tangata e noo ra i reira i manako ana i te kino e ka kino roa atu e tae ua mai te akamata anga te au matangi pakari i te aae anga i te au tapoki are e te upeke ke anga i te au paruru o te au are tei roto te au tangata e opuku ua ra. Tae anga i tera mai popongi, kua akataneaia te oire.

I Koromopia i roto ia Noema 1985, kua aruru mai te maunga ka. Kua tuku mai te kiona e te aiti te tae ra i tetai vari tei tapokiia e tere atu i te 20,000 o te au tangata o te taoni o Armero. Kare ainei e e akamatakite anga tetai i mua ake ana? Kua ngaueue mai te maunga no tetai au marama. Inara, no tei matau i te noo i te pae i te maunga ka ra, kare te maata anga o te au tangata i Armero i manamanata ana. Kua rauka i te au opita te akamatakite anga e kare e roa atu ka tupu mai te tumatetenga, inara e meangiti ua ta ratou i rave i te akamatakite atu i te au tangata. Kua raveia te au akakitekite anga i runga i te ratio no tetai tauta anga kia akapapuia atu ki te au tangata. Kua taangaangaia te apinga akakitekite aere i te are pure kia raurau i te au tangata kia noo marie ua. I te aiai, e rua aruru anga umere tikai. Ka akaruke ainei koe i taau au apinga e ka oro ke atu? Taki tai ua ake au tangata tei rave i tetai ua atu tauta anga e kua tureti roa te reira.

E putuputu te taime ka akakite mai te au tangata apii enua ma te manako tika anga e ka tupu te au ngaruerue enua kiea. Inara e taki tai ua ake taime ka rauka ia ratou i te akakite tika mai e aea te reira e tupu mai ei. I te 1999, kua tamateia e te au ngaruerue enua takapini i te ao i etai 20,000 oraanga. E manganui o te aronga tei mate kua manako ana e kare roa te reira e tupu mai kia ratou.

Akapeea Koe i te Ariu Atu Anga ki te Au Akamatakite Anga te Aere Maira no ko mai i te Atua Uaorai?

Kua roa te tuatau e kua akataka meitaki takere mai ana te Pipiria i te au tupu anga te akairo ra i te tuatau openga. I te kapitianga ki te reira, te raurau maira te reira ia tatou kia akamanako i “te tuatau ia Noa.” “Mei tei te tuatau i muao i te diluvi ra,” te rave ra te au tangata i te au angaanga tei matauia no te oraanga, noatu e te manamanata ra ratou no runga i te ravenga kino te tupu maata maira. No te akamatakite anga ta te Atua i oronga atu na roto i tana tavini ko Noa, “kare rava i kite, e rokoia iora ratou e te diluvi, e ope takiri akera ratou i te mate.” (Mataio 24:37-39) Ka akarongo ainei koe ki te akamatakite anga? Te rave ra ainei koe i te reira i teianei?

Akapeea me te noo ra koe i roto ia Sodoma, vaitata atu ki te Tai Mate, i te tuatau o te tangata ra ko Lota, te nepeu a Aberahama? Mei te parataito rai te tua i uta. Kua puapinga maata te oire. Kare te au tangata e manamanata ana. I te au tuatau o Lota, “te kaikai ra ratou, te inu ra, te oko atura, e te oko maira, te tanu ra, e te akatu ra i te are.” Te taiate ta ratou i noo ei e tau kore katoa tikai. Ka akono ainei koe i te akamatakite anga me tuatua mai a Lota i te akaapa anga i te au ravenga kino ra? Ka akarongo ainei koe me akakite mai aia kia koe e kua akataka mai te Atua e ka takoreia te oire o Sodoma? Me kare ka manako ua ainei koe i te reira e ei mea kanga ua, mei i nga unonga rai a Lota ra? Penei paa kua akamata koe i te oro inara kua uri mai ki muri, mei ta Lota vaine rai? Noatu e kare tetai papaki i akarongo tikai mai ana ki te akamatakite anga, mei te ra i akaruke ei a Lota ia Sodoma ra, “kua topa maira te ai e te teio no runga i te rangi, ope atura ratou i te mate.”​—Luka 17:28, 29.

Te maataanga i to tatou tuatau kare e akarongo mai ana. Inara kua akaoraia mai teia au akaraanga i roto i te Tuatua a te Atua ei akamatakite anga kia tatou, i te akamaroiroi anga ia tatou KIA VAI MATAKITE UA ATU!

[Pia/Tutu i te kapi 22]

Kua Tupu Ana Ainei Tikai Tetai Vaipuke i te Ao Katoa?

E manganui te aronga akaapa te karanga ra e Kare. Inara te karanga ra te Pipiria e Ae.

Kua tuatua katoa ana a Iesu Karaiti uaorai ra no te reira, e te ora ra rai aia i te tupu anga mai te reira, i te akara anga mai i te reira mei te au rangi ra.

[Pia/Tutu i te kapi 23]

Kua Takore Tikai ia Ainei a Sodoma Raua ko Gomora?

Te akapapu maira te kimikimi anga taito i teia tupuanga.

Kua taiku mai te tuatua enua noa ua no te reira.

Kua akapapu mai a Iesu Karaiti i te tupuanga, e tei tupu kua taikuia mai i roto i te au puka takake e 14 o te Pipiria.



^ ***sjj imene 28 Kia Riro ei Oa no Iehova***


IMENE 28

Kia Riro ei Oa no Iehova


(Salamo 15)


	1. Ko-ai e Ie-ho-va

ka no-oʼi to a-re?

Ko-ai to-ou oa tu-ma-na-va

tei ki-te mou ia Koe?

Tei a-ka-pere-pe-re

ta-au ra Tua-tu-a?

Ko te a-ro-nga tei a-ko-no

to-ou au ae-re-nga.



	2. Ko-ai e Ie-ho-va

tei mu-aʼi to tero-no?

Tei a-ka-pere-pere-i-a e Koe?

Ta-au i ma-re-ka?

Ko tei a-ka-ro-ngo

e ko tei ti-a-mā;

tei e-pa-e-paʼi to i-ngo-a

i to-na ae-re-nga.



	3. Tu-ku ma-tou kia Koe

to ma-tou api-a-pi.

Aka-ru-ru mai Koe i-a ma-tou

ki to-ou a-ro-a.

Koe to ma-tou O-a,

kia vai ru-pe-ru-pe.

Koe to ma-tou Oa tu-ma-na-va;

Oa a-ka-pere-pe-re.







(Akara katoa ia Sala. 139:1; 1 Pete. 5:6, 7.)














^ ***sjj imene 93 Akatapu Mai ta Matou Uipaanga***


IMENE 93

Akatapu Mai ta Matou Uipaanga


(Ebera 10:24, 25)


	1. A-ka-ta-pu mai Ie-ho-va

ta ma-tou ui-pa-a-nga.

Ki-a vai rai to vae-ru-a

ro-to-pu ia ma-tou nei.



	2. A-pi-i mai i-a ma-tou

i ta-au Tu-a-tu-a.

Ki-a a-ka-mo-ri ia Koe

ma te nga-kau ti-a-mā.



	3. To ma-tou Me-tu-a Ta-pu

o-ro-nga mai i te au.

A-ka-pa-a-pa-a ma-tou

to Tu-ra-nga Nga-tei-tei.







(Akara katoa ia Sala. 22:22; 34:3; Isa. 50:4.)





^ ***w03 10/15 kapi 29 Iakoba—Kua Ariki i te Au Puapinga Pae Vaerua***

Kua puapinga iora te tapao anga na roto i te tutaki i te vaine akaipoipo ki te ngutuare tangata o te vaine akaipoipo. I muri maira kua akanoo te Ture a Mose i te moni tutaki e 50 tekera ario te oko no tetai vaine paretenia tei akavareia. Kua irinaki te tangata apii ko Gordon Wenham e ko teia “te apinga aroa tau no te akaipoipoanga” inara ko te maata anga e “mea iti ua.” (Deuteronomi 22:28, 29) Kare i rauka ia Iakoba no te tutaki atu. Kua oronga aia kia Labana e itu mataiti i te angaanga anga nana. “I te mea te rauka ra i te aronga angaanga i rotopu i te tai apa e te okotai tekera i te marama i te au tuatau Babulonia” (mei te 42 ki te 84 tekera i roto i te itu mataiti katoa), i na Wenham ei, “te oronga ra a Iakoba i tetai apinga aroa akaipoipo meitaki na Labana e akaipoipo ei ia Rahela.” Kua ariki ua a Labana.​—Genese 29:19.



^ ***w07 10/1 kapi 8-9 Nga Vaine Mataora Kore Tei ‘Akamaata i te Ngutuare o Iseraela’***

Kua parani muna ua ainei a Lea kia akavare ia Iakoba? Me kua inangaro rai aia kia akarongo i tona metua tane? E tei ea ra a Rahela? Kua kite ainei aia e eaa te raveia ra? Me koia ia, mei teaa ra tona manako? Kare ainei e rauka iaia i te patoi i te inangaro o tona metua tane? Kare a te Pipiria pauanga no runga i teia au uianga nei. Noatu eaa te manako o Rahela raua ko Lea no runga i taua mea ra, i muri ake ra, kua riri kino rava akera Iakoba i taua parani ra. E ko Labana, kare ko tana nga tamaine, ta Iakoba i tauetono atu e: “Kare aina ko Rahela taku i tavini atu ei kia koe na? eaa koe i pikikaa mai ei iaku?” Te pauanga a Labana? “Kare e tika i to matou enua, kia na mua i te oronga i te teina, aua te tama mua ra. Ka akaope ana i ta teia ebedoma, e ka oronga katoa atu matou i tetai naau katoa, ei tutaki naau, e tavini mairai koe iaku nei, e kia itu mairai mataiti.” (Genese 29:25-27) Kua akavareia atura a Iakoba ki roto i tetai akaipoipoanga porikami tei riro ei akatupu i te vareae makitakita.



^ ***mwbr20 Mati kapi 13-14 Oraanga Kerititiano e te Angaanga Orometua—Au Manako ke Mai***

it-2 341 ¶3

Akaipoipo

Akaepaepa anga. I te mea kare e akanoonooanga no te rave i tetai akaipoipo, e mea papu rava, e akaepaepaia ana te au akaipoipo i Iseraela. I te rā o te akaipoipoanga, ka rave te vaine ka akaipoipo i tetai akapapa anga puapinga tikai i tona kainga. Mea mua, ka paî aia e ka pani iaia ki te manongi. (Akaaite kia Ruta 3:3; Eze. 23:40.) Tetai taime ma te tauturu a te au paretenia, ka aao aia i tona tatua e te kakau teatea, e kakau manea tikai te reira, tei tau ki tona turanga. (Iere. 2:32; Apo. 19:7, 8; Sala. 45:13, 14) Ka akamaneaia aia ki te au mea akamanea e te au poe, me ka rauka iaia (Isa. 49:18; 61:10; Apo. 21:2), e oti ka tapoki iaia ki te kakau auaro, e vaî mata mamaata, mei tona upoko ki tona vaevae. (Isa. 3:19, 23) Te tumu teia i rauka ai ia Labana te akavare ia Iakoba, kia kore a Iakoba e kite e te oronga nei a Labana ia Lea e kare ko Rahela. (Gene. 29:23, 25) Kua tapoki a Rebeka i tona tapoki mata te vaitata anga aia i te aravei ia Isaaka. (Gene. 24:65) Akatutu maira teia e kia kauraro te vaine akaipoipo ou ki tana tane—ki tona upoko.—1 Kori. 11:5, 10.



^ ***mwbr20 Mati kapi 14 Oraanga Kerititiano e te Angaanga Orometua—Au Manako ke Mai***

(Genese 30:3) Kua karanga atura aia, Tera ake toku tavini ko Bila; e aere atu koe kiaia ra; kia anau tana ei ikiiki anga naku, kia tamariki katoaia taku iaia ra.

it-1 50

Tamariki angai

Karanga a Rahela e Lea e ko te au tamariki ta to raua tavini vaine i anau mai na Iakoba ei tamariki na raua uaorai, ‘ei ikiiki anga na raua.’ (Gene. 30:3-8, 12, 13, 24) Ka rauka i teia au tamariki e te tamariki a te nga vaine akaipoipo a Iakoba tetai tuanga. E tai o ratou metua tane, e no te mea na te nga vaine akaipoipo teia nga tavini vaine, e tika anga to Rahela e Lea i te kapiki i teia au tamariki e na raua rai.



^ ***w04 1/15 kapi 28 para. 6 Au Manako Maata mei te Puka o Genese—II***

30:14, 15​—Eaa ra a Rahela i akaruke ei tetai tuatau kia nui ei taui anga no tetai ua poroiti? I te tuatau mua, te ua o te rakau poroiti kua taangaangaia ei vairakau akakona e te paruru me kare e akamaru i te maki uti. Te taangaangaia ra teia ua rakau ei akapakari i te akatupu i te manako inangaro no te anoano no te ainga e te akamaata i te ua tangata me kare e tauturu kia nui. (E Pe’e na Solomona 7:13) I te mea e kare te Pipiria i akamarama mai ana i to Rahela akakoroanga no te taui anga, penei kua manako aia e ka tauturu te ua poroiti iaia kia nui e te ope anga i te akakinoia mai anga aia no te turanga pa. Inara, kua pati te au mataiti i mua ake ka ‘oronga mai a Iehova i te tamariki nana.’​—Genese 30:22-24.



^ ***mwbr20 Mati kapi 14-15 Oraanga Kerititiano e te Angaanga Orometua—Au Manako ke Mai***

(Genese 30:1-21) E kite akerā Rahela e, kare aia i anau tama ia Iakoba, kua vareae aturā Rahela i tona tuakana; e kua karanga atura kia Iakoba, O mai te tamariki naku, ka mate au. 2 Riri akerā Iakoba ia Rahela; e kua tuatua maira, Tei iaku ainei ta te Atua ra, tei kore i oronga mai i te tamariki naau? 3 Kua karanga atura aia, Tera ake toku tavini ko Bila; e aere atu koe kiaia ra; kia anau tana ei ikiiki anga naku, kia tamariki katoaia taku iaia ra. 4 Kua tuku atura aia i tona tavini ia Bila ei vaine nana; e kua moe aturā Iakoba iaia. 5 E kua to iorā Bila, e anau maira ta Iakoba iaia, e tamaroa. 6 Kua tuatua akerā Rahela, Kua akatika mai te Atua iaku, kua akarongo katoa mai oki aia i toku reo, e kua oronga mai i tetai tamaroa naku; i tapaʼi aia i tona ingoa ko Dana. 7 Kua to akaou iora taua tavini o Rahela ra ko Bila, ko te rua ïa o te tamaiti tana i anau na Iakoba. 8 E kua tuatua akerā Rahela, E tauetono maata toku nei tauetono i toku tuakana, e kua riro mai kiaku: tapa iora aia i tona ingoa ko Naphatali. 9 E kite akerā Lea e, kua pa aia, kua rave akera aia i tona tavini ia Zilipa, e kua tuku atura iaia kia Iakoba ei vaine nana. 10 Kua anau iora ta te tavini o Lea ra, ta Zilipa, i tetai tamaiti na Iakoba. 11 Kua tuatua akerā Lea, kua meitaki; i tapaʼi aia i tona ingoa ko Gada. 12 Kua anau iora te tavini o Lea ra ko Zilipa, i tetai tamaiti na Iakoba, ko te rua ïa. 13 E kua tuatua akerā Lea, E ao toku; ka tuatua oki te au vaine iaku nei e, E ao tona: tapa iora aia i tona ingoa ko Asera. 14 Aere aturā Reubena ki vao i te tuatau kokoti anga sitona ra, e kite atura aia i te ua poroiti i taua ngai ra, e kua apai maira ki tona metua vaine ra kia Lea. Kua tuatua mairā Rahela kia Lea, Tera taku tuatua, ka o mai koe i etai ua poroiti a to tamaiti na naku. 15 Kua karanga atura aia kiaia, E iti rai tena, ko taku tane i raveia e koe na? e rave katoa mairai koe i te ua poroiti a taku tamaiti nei? Kua tuatua mairā Rahela, Ka moe aia ia koe i teianei po i te ua poroiti a to tamaiti na. 16 E kia oki mairā Iakoba i te aiai mei te kainga mai, aere aturā Lea ki vao kia aravei atu iaia, e kua karanga atura, E moe koe iaku nei; kua ou tikaia koe e au i te ua poroiti a taku tamaiti nei. Kua moe maira aia iaia i taua po ra. 17 Kua akarongo maira te Atua ia Lea, e kua to iora aia, ko te toko rima ïa o te tamaiti tana i anau na Iakoba. 18 Kua tuatua akerā Lea, Kua orongaia mai e te Atua te tutaki noku, no te mea kua oronga au i toku tavini na taku tane: tapa iora aia i tona ingoa ko Isakara. 19 Kua to akaou iorā Lea, ko te toko ono ïa o te tamaiti tana i anau na Iakoba. 20 E kua tuatua akerā Lea, Kua akaapinga mai te Atua iaku i te apinga meitaki: e noo mai taku tane iaku i teianei, no te mea, toko ono akenei aku tamariki tamaroa i anau nana: tapa iora aia i tona ingoa ko Zebuluna. 21 E muri akera, anau iora aia, e tamaine, tapa iora i tona ingoa ko Dina.



^ ***th kapi 5 Tuatua na Roto i te tu Akangateitei***


APII 2

Tuatua na Roto i te tu Akangateitei



2 Korinetia 2:17

MANAKO MAATA: E tuatua na roto i te tu ka viviki te tangata i te mārama e te kite i toou manako no runga i taau karere.

PEEA ME RAVE I TE REIRA:

	  Akapapa meitaki ma te pure. Pure kia Iehova kia tauturu mai ia koe kia akamou i te manako ki runga i taau karere. Akanoo i te au manako taau ka inangaro i te uriuri. Akamārama i te reira na roto i taau uaorai tuatua, eiaa e tatau ua mai i tei tataia.

Me ka tatau koe i tetai irava me kore e manako no roto i tetai puka, tauta kia mārama koe i te aerenga manako, kia takataka taau tatauanga. Me ka tatau ra koe i te manako o tetai tangata i tataia, e tatau i te reira na roto i te tu ka akakeuia te ngakau o tetai ke.








	  Tuatua ma te ngakau katoa. Akamanako i te tumu i anoanoia ai kia kite tetai ke i taau karere. Akamou i te manako ki runga ia ratou. Ka rauka i reira ia koe te akaari i te tu inangaro e te maoraora na roto i te mata katakata, te akatutuanga a toou rima, e me tu koe i mua i te paata.

E tuatua na roto i te tu akangateitei. Akaari i te reira tu na roto i taau tuatua, kia takataka te reira, e kia tano te aerenga tuatua.








	  Akara i te katoatoa. Akara i te au tangata e akarongo maira ia koe. Me oronga koe i tetai ako, akara ki tetai tangata na mua e oti akara akaou ki tetai tangata ke, eiaa e kanakana i te mata.










^ ***th kapi 19 Akamaroiroi e te Akamanako i Tetai Ke***


APII 16

Akamaroiroi e te Akamanako i Tetai Ke



Iobu 16:5

MANAKO MAATA: Akamou i te manako ki runga i te au mea te ka riro ei akakeu e ka akamaroiroi i te katoatoa.

PEEA ME RAVE I TE REIRA:

	  Akamanako i te au taeake. Kia irinaki koe e te inangaro ra toou au taeake i roto i te putuputuanga i te akamareka ia Iehova. Noatu me ako koe ia ratou, kia akameitaki katoa koe ia ratou no te au mea meitaki ta ratou e rave ra.

Kia akaari mai taau au tuatua i toou inangaro ia ratou. Akaari i te mata katakata kia kite mai ratou e kua mārama koe i to ratou turanga, e pera katoa kia irinaki mai ratou ia koe.








	  Eaa e maata te tuatua no runga i te au manamanata e tupu nei. Ka taiku ua koe i tetai au manamanata e tupu nei me ka anoanoia te reira. E akamou ra i te katoa anga o taau karere ki runga i te au mea meitaki ka tupu a te tuatau ki mua.



	  Taangaanga i te Tuatua a te Atua. Akaari ki te katoatoa eaa ta Iehova i rave, eaa tana e rave nei, e eaa tana ka rave no te tangata a te tuatau ki mua. Akamaroiroi ia ratou kia akamou i te manako ki runga i te reira manakonakoanga.








ROTO I TE ANGAANGA TUTU AERE


Akamanako i te au tangata pouroa, e ka rauka ia ratou kia riro mai ei au Kerititiano mou.







^ ***bhs kapi 59 Te Oko—Ta te Atua Apinga Aroa Puapinga Rava Atu***


21, 22. (a) Eaa te tumu ka aere ei tatou ki te Akamaaraanga i te mate o te Mesia? (e) Eaa te ka uriuriia i roto i te pene 6 e te 7?

21 Aere ki te Akamaaraanga i te mate o te Mesia. Te aiai i mua ake ka mate ei a Iesu, apii mai aia kia akamaara tatou i tona mate. E rave ana tatou i teia i te au mataiti ravarai, karangaia e ko te “kaingakai a te Atu.” (1 Korinetia 11:20; Mataio 26:26-28) Inangaro a Iesu ia tatou kia akamaara e i oronga aia i tona oraanga apa kore ei oko ia tatou. Akakite aia: “E akapera kotou ei manako anga iaku.” (E tatau ia Luka 22:19.) Me aere koe ki te Akamaaraanga, te akaari ra koe e te manako ra koe i te oko, pera to Iehova e to Iesu aroa maata no tatou.​—Akara i te Au Manako Poto 16.

22 Ko te oko te apinga aroa puapinga rava atu i rauka ia tatou. (2 Korinetia 9:14, 15) Ka puapingaia te mirioni ua atu tei mate, mei teia apinga aroa. Ka uriuri te pene 6 e te 7 ka akapeea e rauka ai te reira.





^ ***th kapi 21 Akamārama i Taau Karere ki te Katoatoa***


APII 18

Akamārama i Taau Karere ki te Katoatoa



1 Korinetia 9:19-23

MANAKO MAATA: Akamaroiroi i te katoatoa kia akamanako i te apiianga i roto i taau karere, kia kite ratou i te puapinga o te reira.

PEEA ME RAVE I TE REIRA:

	  Akamanako eaa ta ratou i kite takere. Kia kore koe e tuatua akaou i ta ratou i rongo ana, tauturu ia ratou kia kite i tetai akamārama anga ou.

Akapoto i taau akamārama anga i te au manako kua kite takere ratou, inara kia akamārama meitaki i tetai au manako kare ratou i kite.








	  Kimi i te mārama e kia akamanako marie. Me ka tau, taiku i tetai au manako me kore te au mea e tupu ra ei akamārama i taau au manako puapinga. Akamanako marie akapeea te reira me turu i te au manako taau e akamārama ra.

Ia koe e akapapa ra, ui kia koe uaorai i teia au uianga, ‘eaa, eaa te tumu, aea, kiea, koai, e akapeea’ ei tauturu ia koe i te akamārama i taau karere. Taiku i teia au uianga e te au pauanga ei akaoraora i taau tuanga apii e rave ra.








	  Akaari i te puapinga o taau karere. Akamārama akapeea te au kaveinga Pipiria me tauturu i te oraanga o te katoatoa. Uriuri i te au mea e tupu nei ki te katoatoa.










^ ***sjj imene 57 Tutu Aere ki te Tangata Katoatoa***


IMENE 57

Tutu Aere ki te Tangata Katoatoa


(1 Timoteo 2:4)


	1. A-no-a-no nei ma-tou te a-ru

i to Ie-ho-va tu me-mei-ta-ki.

Te ā-ri-ki te au tu ta-nga-ta.

Ki-a rau-ka ia ra-tou te o-ra.

(RIPITI)

Ko te me-a ma-a-ta

kia tae-ri-a te nga-kau

o te au tu ta-nga-ta ra-va-rai.

Tu-tu a-tu rai i te

ka-re-re Pa-ti-rei-a;

ri-ro ra-tou ei oa no Ie-ho-va.





	2. No-a-tu e no-e-a mai ra-tou

e to ra-tou nei tu o-ra-a-nga.

Tei ma-a-ta ko to ra-tou nga-kau.

Ta Ie-ho-va ï-a e ma-re-ka.

(RIPITI)

Ko te me-a ma-a-ta

kia tae-ri-a te nga-kau

o te au tu ta-nga-ta ra-va-rai.

Tu-tu a-tu rai i te

ka-re-re Pa-ti-rei-a;

ri-ro ra-tou ei oa no Ie-ho-va.





	3. Ā-ri-ki Ie-ho-va te a-ro-nga

tei a-ka-ru-ke i to tei-a ao.

Ku-a ki-te ta-tou i te rei-ra.

A-ka-ki-te ki to tei-a nei ao.

(RIPITI)

Ko te me-a ma-a-ta

kia tae-ri-a te nga-kau

o te au tu ta-nga-ta ra-va-rai.

Tu-tu a-tu rai i te

ka-re-re Pa-ti-rei-a;

ri-ro ra-tou ei oa no Ie-ho-va.









(Akara katoa ia Ioa. 12:32; Anga. 10:34; 1 Timo. 4:10; Tito 2:11.)





^ ***kp kapi 24-25 “Kia Kore Kotou e Rokoia e te Timataanga”***

“Kia Kore Kotou e Rokoia e te Timataanga”

“E ara, e e pure oki kia kore kotou e rokoia e te timataanga.”​—MATAIO 26:41.

 • Eaa ta Iesu i rave i raro ake i te taomianga pakari roa atu i te vaitata anga ki te openga o tona oraanga, e eaa ra tana i raurau mai ana kia rave tana au pipi? (Para. 1-4)

E PAKARI tikai te taomianga​—kare mei tana rai i kite ana i mua ana. Te vaitata ra a Iesu Karaiti, te Tamaiti a te Atua, ki te openga o tona oraanga i te enua nei. Kua kite a Iesu e kare e roa atu ana ka opuia aia, ka akautungaia ki te mate, e ka patitiia ki runga i tetai rakau tamamae anga. Kua kite aia e ko tana ikianga e te angaanga ravarai te akaata maira ki runga i te ingoa o tona Metua. Kua kite katoa a Iesu e ko te au manakonakoanga no te oraanga ki mua o te au tangata ra te tautau ra i runga i te arite. Kua aro atura i teia au taomi anga ravarai, eaa tana i rave?

2 Kua aere atu a Iesu ki te kainga i Getesemane ma tana au pipi. E ngai reka anga tikai ia na Iesu. I reira kua akaatea atu aia ki tetai ngai mamao mei tana au pipi. Koia ua, kua anga atu aia ki tona Metua i te rangi ra no te maroiroi, i te akakite oonu anga i tona au manako na roto i te pure akatenga​—kare e okotai ua taime mari ra e toru taime. Noatu e apa kore ua, kare a Iesu i manako ana e ka rauka iaia i te aro atu i te taomi anga koia anake ua.​—Mataio 26:36-44.

3 I teia tuatau, tei raro katoa tatou i te taomianga. I te akamataanga o teia poroutia, kua akamanako ana tatou i te akapapu anga e te noo nei tatou i roto i te au ra openga o teia akatereanga o te au mea kino. Te pakari ua atura te au timataanga e te au taomianga o te ao o Satani. Te au ikianga e te au angaanga ta tetai ia tatou te karanga ra e te tavini ra i te Atua mou te akaata ra ki runga i tona ingoa e e akakeu anga oonu to te reira ki runga i te au manakonako anga no tatou tataki tai no te ora i roto i tona ao ou. Te anoano ra tatou ia Iehova. Te inangaro ra tatou kia ‘tamou marie e tae ua atu ki te openga’​—te openga o to tatou oraanga me kore te openga o teia akatereanga, noatu e eaa te ka aere na mua mai. (Mataio 24:13, NW) Inara akapeea e rauka ai ia tatou i te tamou i to tatou tu rapurapu e kia vai matakite ua atu rai?

4 I te kite anga i tana au pipi​—o to reira tuatau e i teia tuatau—​te ka aere katoa mai i raro i te taomianga, kua raurau a Iesu e: “E ara, e e pure oki kia kore kotou e rokoia e te timataanga.” (Mataio 26:41) Eaa te aite anga o teia au tuatua kia tatou i teia tuatau nei? Eaa te timataanga taau ka aro atu? E akapeea e rauka ai ia koe “kia vai matakite ua atu”?

Timataanga i te Rave i Teaa?

 • Eaa ra a Satani i takete ei i te aronga akamori o Iehova, e i na roto i teea au mataara e timata maira aia ia tatou? (Para. 5-8)

5 Te aro katoatoa atura tatou i te au ra ravarai i te timataanga kia tuku ua ki “te ereere a te diabolo ra.” (2 Timoteo 2:26) Te akamatakite maira te Pipiria kia tatou e ko te aronga akamori i te Atua ta Satani e takete tikai maira. (1 Petero 5:8; Apokalupo 12:12, 17) No teea akakoroanga? Kare e anoanoia kia tamateia to tatou oraanga. Kare te reira ei autu anga kia Satani me mate tiratiratu tatou ki te Atua. Kua kite a Satani e ka akakore a Iehova, i Tona tuatau tau ra, i te mate na roto i te tuakaouanga.​—Luka 20:37, 38.

6 Te inangaro ra a Satani i te takore i tetai apinga tei puapinga maata atu i to tatou ora i teianei​—to tatou tiratiratu ki te Atua. Te inangaro maata ra a Satani i te akapapu mai e ka rauka iaia i te akaanga ke atu ia tatou mei ia Iehova. No reira, me akakeuia tatou kia tiratiratu kore ra​—kia akamutu i te tutu aere anga i te tuatua meitaki me kare kia akaruke i te au turanga Kerititiano ra—​e autu anga te reira kia Satani! (Ephesia 6:11-13) No reira, te tuku maira “taua Timata ra” ki mua ia tatou i te au timataanga.​—Mataio 4:3.

7 E tuke tuke ta Satani “au ravenga kikite.” (Ephesia 6:11, Jewish New Testament) Penei ka timata mai aia ia tatou ma te apinga materia, te mataku, te ekoko, me kare i te kimi anga i te au tamataora anga. Inara ko tetai o tana au ravenga meitaki roa atu te kapiti maira ko te akamaroiroianga kore. Ko tetai kimikimi anga ravenga, kua kite aia e ka rauka i te maromaroa i te taparuparu ia tatou, i te akariro anga ia tatou kia topa ua. (Maseli 24:10) Tera tikai me “akapakia” mai tatou i te pae manako ngakau, te timata maira aia ia tatou kia tuku ua i te au.​—Salamo 38:8.

8 Ia tatou e tomo oonu atura ki roto i te au tuatau openga, i te akara anga te akatupu ra te reira i te akamaroiroianga kore kia tupu mai, e kare tatou i paruruia mei te reira. (Akara i te pia “Etai Au Tumu te Akatupu ra i te Akamaroiroianga Kore.”) Noatu e eaa te tumu, ka rauka i te akamaroiroianga kore i te akakore i to tatou maroiroi. “Ma te taporoporo marie i te tuatau” no te au apainga i te pae vaerua​—kapiti mai te apiianga i te Pipiria, te aere anga ki te au uipaanga Kerititiano, e te piri anga atu ki roto i te angaanga orometua—​ka riro ei akaaoanga me te roiroi ra tatou i te pae kopapa, i te pae manako, e i te pae manako ngakau. (Ephesia 5:15, 16) Kia maara e te inangaro ra Tei Timata ra kia akamutu koe. Inara kare ko teia te taime i te akamarie mai me kare i te tangaro i toou tu rapurapu no runga i te au tuatau e noo nei tatou! (Luka 21:34-36) Akapeea e rauka ai ia koe i te patoi i te timataanga e kia vai matakite ua atu? E akamanako ana i te au tuatua anga e a te ka tauturu mai.

[Pia i te kapi 25]

Etai Au Tumu te Akatupu ra i te Akamaroiroianga Kore

Oraanga kopapa/ruaineanga. Me te mamae ra tatou i tetai maki kino me kore te tuku maira te ruaineanga i te au kotingaanga, penei ka taitaia tatou no te mea kare e rauka ia tatou i te rave maata i te tavini anga i te Atua.​—Ebera 6:10.

Mareka koreanga. Penei ka ngakau taitaia tatou me kite tatou e e iti ua te ariu maira ki ta tatou au tauta anga i roto i te tutu aere anga i te Tuatua a te Atua.​—Maseli 13:12.

Au manako ngakau no te puapinga kore. No te au mataiti takinga kino anga, penei kua irinakiia e tetai tangata ra e kare aia e inangaroia mai ana, e ia Iehova katoa rai.​—1 Ioane 3:19, 20.

Au manako ngakau mamae. Me kua akariri tikaiia tetai tangata e tetai taeake irinaki, penei ka manamanata tikai aia e ka timataia mai aia kia akamutu i te aere ki te au uipaanga Kerititiano me kare kia piri ki roto i te angaanga koro.​—Luka 17:1.

Takinokinoanga. Ko tetai papaki kare e ariki mai ana i toou akarongo penei ka patoi mai, ka takinokino mai, me kare ka aviri mai ia koe.​—2 Timoteo 3:12; 2 Petero 3:3, 4.



^ ***sjj imene 30 Toku Oa, Toku Atua e Toku Metua***


IMENE 30

Toku Oa, Toku Atua e Toku Metua


(Ebera 6:10)


	1. Noa-tu tei-a ora-a-nga

tai-tai-a te mi-i te au-e,

ka-re-kaʼi to-ku nga-kau;

“Mea mou to-ku o-ra.”

(RIPITI)

Ka-re nga-roʼi te Atu-a

to-ku nei a-ro-a mou no-na.

Tei to-ku nei pae Ai-a.

Ko Ie-ho-va to-ku O-a.

Koi-a to-ku ti-a-ki,

to-ku pa-ru-ru mu-tu ko-re.

Ko Ie-ho-va, to-ku Atu-a,

to-ku Metu-a.





	2. Ku-a nga-ro to-ku nei

vai ou-a-ngaʼe te ma-roi-ro-i.

To-ku nei a-ka-ro-ngo,

e me-a mou ti-kai.

(RIPITI)

Ka-re nga-roʼi te Atu-a

to-ku nei a-ro-a mou no-na.

Tei to-ku nei pae Ai-a.

Ko Ie-ho-va to-ku O-a.

Koi-a to-ku ti-a-ki,

to-ku pa-ru-ru mu-tu ko-re.

Ko Ie-ho-va, to-ku Atu-a,

to-ku Metu-a.









(Akara katoa ia Sala. 71:17, 18.)

